
` Feleng le eme fela dinakwana di se kae ka Bogoneng bja 
 Morena. A re baleng go tšwa Lentšung la Gagwe, ka go 
Exodo, ya 4 tema.

^Moshe a fetola gomme a re, Eupša, bona, ba ka 
seke ba ntumela, goba go kwa lentšu laka: ka gore ba 
tla re, MORENA ga se a tšwelela go wena.

Gomme MORENA a re go yena, Ke eng seo ka seatleng 
sa gago?^a re, Ke lepara.

Gomme a re, Le lahlele fase. Gomme a le lahlela fase, 
gomme la fetoga noga; gomme Moshe a tšhaba go tloga 
pele ga yona.

Gomme MORENA a re go Moshe, bea seatla sa gago, 
gomme o e tope ka mosela. Gomme a bea seatla sa 
gagwe, gomme a e swara, gomme ya fetoga lepara ka 
seatleng sa gagwe:

Gore ba tle ba dumele gore MORENA Modimo wa bo 
tatabo, Modimo wa Abraham, Modimo wa Isaka, le 
Modimo wa Jakobo, o bonagetše go wena.

Gomme MORENA a bolela go ya pele gape a re go yena, 
Bea bjale seatla sa gago ka lehwafeng la gago. Gomme 
a bea seatla sa gagwe ka lehwafeng la gagwe: gomme 
ge a se ntšheditše ntle, bonang, se be se le lephera bjalo 
ka lehlwa.

Gomme a re, Bea seatla sa gago ka lehwafeng gape. 
Gomme a bea seatla sa gagwe ka lehwafeng la gagwe 
gape; gomme a se ntshetša ka ntle ga lehwafa la gagwe, 
gomme, bona, se be se boetše gape bjalo ka nama ya 
gagwe ye nngwe.

Gomme go tla tla go phethega, ge ba ka se ke ba go 
dumela, le ge e le go kwa go lentšu le seka sa pele, 
gona ba tla dumela lentšu la seka sa morago.

Gomme go tla tla go phethega, ge ba ka se ke ba go 
dumela, dika tše pedi tše, le ge e le go kwa go lentšu 
la gago, gona o tla tšea meetse a noka, gomme o a 
tšhele godimo ga naga ya go oma: gomme meetse ao o 
a tšerego go tšwa nokeng a tla fetoga madi godimo^ 
naga ya go oma.
A re obamišeng dihlogo tša rena ka thapelo. Bjale a o na le 2 

kgopelo, godimo thapama ye, yeo o nyakago go e dira e tsebje 
go Morena, e no emišetša seatla sa gago godimo gomme o re, 
“Morena, nkgopole bjale. Ke na le nyakego.”

Tate wa rena wa Legodimong, re batamela Wena gape 3 

thapama ye, re lemoga gore ge re inamišeditše dihlogo tša rena 
go leba mobung fao re tšwago gona, gomme, ge O diega, re tla 
boela morago leroleng. Eupša ka kholofelo ye e šegofetšego ya 
tshephišo ye e lego ka go Kriste, gore ka moka bao ba lego ka 
go Modimo, Kriste o tla ba tliša le Yena. Re—re Go leboga ka 
tshephišo ye ya letago. Gomme ke a rapela, Modimo, gore O tla 
gopola yo mongwe le yo mongwe wa bona bao ba beilego diatla 
tša bona godimo, le saka gape, Morena.

Ke a rapela, bošego bjo, gore go tswalelweng ga iri ye ya 4 

tumelo, gore O tla fa batho tumelo ya mohuta woo bošegong 
bjo, gore Morena Jesu o tla ba wa mmakgonthe go yo mongwe 
le yo mongwe wa rena, gore go ka se be le motho yo a fokolago 
magareng ga rena ka morago ga bošego bjo. A nke yo mongwe 
le yo mongwe modiradibe a lemoge gore o ka Bogoneng bja 
Morena Jesu, gomme ka gona o tla sokologa dibeng tša gagwe, 
gomme a neela pelo ya gagwe go Wena, gomme o tla tlatšwa 
ka Moya; mo diiring tše mpe tše tša mafelelo, bjalo ka ge re bo 
bona bjalo ka morithi wo mogolo wo o khukhunetšago godimo 
ga lefase.

Re a rapelela, Modimo, tlhahlo ye Kgethwa, bošegong 5 

bjo, polelong le go kweng. A nke Moya wo Mokgethwa o tšee 
kopano bjale gomme o ngwathele Borotho bja Bophelo go yo 
mongwe le yo mongwe wa rena bjalo ka ge re na le nyakego, ka 
gore re se kgopela ka Leina la Gagwe. Amene.
 Le ka dula.

Ke a holofela gore bošegong bjo re tla kgona go phethagatša 6 

seo re lekago go dira batho gore ba se bona, bo—bo bonnete bja 
go ba le tumelo ka go Modimo.

Bjale, gosasa ka morago ga sekgalela ka masometharo go 7 

tšwa go iri ya bobedi, ka moka bao ba nago le dikarata tša 
thapelo ba ya go rapelelwa. Gomme ka gona go ba le nnete gore 
ga go yo a tlogetšwego ka ntle, a se na le karata ya thapelo, 
bošego bjo bongwe le bjo bongwe re fa dikarata tša thapelo. 
Gomme o tla di fa gape gosasa, e ka ba^ke a gopola, e ka 
ba ka masometharo go tša go iri ya pele goba se sengwe sa go 
swana le seo, feela pele kopano e thoma. Gomme ka moka ba 
ba dumago go rapelelwa, yo mongwe wa baratwa ba gago, ba 
dire ba tle gomme ba hwetše karata ya thapelo. Ba tla ka nnete 
tla—tla amogelwa go karata ya thapelo. Gomme re ya^

Ke ya go rapelela batho, ka go bea diatla godimo ga bona 8 

gomme ke ba rapelela. Gomme ge tumelo ya gago e ka se 
hlatlogele godimo ka Bogoneng bja Morena Jesu gomme wa 
Mo amogela bjalo ka mofodiši wa gago, gomme o dumela gore 
ge re ka rapela gomme ra bea diatla godimo ga gago, gore seo 
se tla go thuša, go lokile, ka nnete re mo go dira se sengwe le se 
sengwe se o se dumago.

Lebaka leo ke e beego go fihla llata, botelele, go bona gore 9 

yo mongwe le yo mongwe yo nka kgonago, yo a ka kgonago 
go fihla gomme a hwetša Modimo godimo ga mabaka ao. 
Gomme ga re na le ba bantšhi kudu. Go na le^Moago ga se 
wo mogolo, gomme ka fao ga re na le batho ba bantšhi kudu. 
Gomme re ka kgona go tšea gasasa ka morago ga sekgalela 
gomme ra rapelela ka moka ba re nago le bona mo, ra beela 
morago ga sekgalela morero woo, go rapelela balwetši.

Gomme re mo go dira eng kapa eng ye re ka e kgonago 10 

go thuša go dira bophelo go go bela bokaone ga nnyane, go 
hwefofatša morwalo, mo leetong le le re le sepelago.

Gomme ka gona nako ye nngwe le ye nngwe, yeo mang 11 

kapa mang a ikwago gore—gore ba rata go tla go Morena Jesu, 
ga go kgathalege gore ke karolo e fe ya tirelo e tšwelago pele, 
o tla thwi nako yeo. O seke wa leta go fihla pitšo ya aletare e 
dirwa. O seke wa leta go fihla taletšo e fiwa. O tla thwi nako 
yeo, wa amogela Kriste, gomme wa tla thwi godimo gomme wa 
Mmolela thwi nako yeo. Ka gore wo ke morero mogolo wa rena 
wa go ba mo, ke go bona disoulo di tswalelwa ka Mmušong wa 
Modimo.

Gomme bjale, gosasa ke Sontaga, gomme go tla ba le sekolo 12 

sa Sontaga, dikereke. Lebaka leo re bago le ditirelo tša rena ka 
morago ga sekgalela, ka Sontaga, ke gore ka fao re seke ra 
šitiša tirelo ye e itšego le gannyane. Re a dumela gore Mokriste 
yo mongwe le yo mongwe o swanetše go ba le—le legae la 
kereke leo ba yago go lona. Mokriste yo mongwe le yo mongwe 
o swanetše go kopanela lefelong tsoko le badumedi. Gomme 
kae kapa kae moo le kopanago, leo ke kereke.

Bjale, ge nka be ke be ke phela mo, ke be nka ba wo 13 

mongwe wa e tee ya dikereke tše mo, tšeo badiša ba mo, bao 
ba dirišanago, ba di emelago. Ka baka la eng? Ka baka la gore 
ba mo ba dutše godimo ga sefala, gore ba bonwe ke batho 
ka moka, gore ba dumelela se se diregago. Ba dumela ka go 
bodiredi bja mohuta wo, phodišo Kgethwa, Kolobetšo ya Moya 
wo Mokgethwa, le go ya pele. Ba mo ba fa bohlatse go bjona. 
E bile bona bao ba ntaleditšego go tla mo, gore mohlomongwe 
bodiredi bjo Morena a mphilego bo ka thuša phuthego ya bona.

Bjale yoo ke modiša wa kgonthe, yo a lebelelago ka moka 14 

dikholo tša moya ka ntle ka fao a kgonago, tša se sengwe le se 
sengwe seo Modimo a se dirago, gore o leka bokaone bja gagwe 
go thuša kereke ya gagwe go sepelela Modimo. Ka nnete ke 
rola kefa yaka ka go kgahlegela modiša yo bjalo ka yoo.

Gomme banna ba ba be ba swanetše go dira seo ka fase 15 

ga bothata, gape. O ka kgona go dumela seo go ba therešo. Ba 
be ba swanetše go se dira ka fase ga bothata. Gomme ka—ka 
nnete ke thabetše monna o bjalo yo mogolo wa Modimo, yo 

a ratago go tšea lefelo la bona le poso ya bona ya mošomo 
godimo ga diphenyego tša bona, le—le tumelo. Modimo a fela a 
ba šegofatša!

Gomme ke na le therešo ba tla go dira gabotse. Bjale, ge o 16 

le mosetsebje fa, hwetša fao banešu ba ba nago dikereke tša 
bona, fao di lego gona. Ba etele gosasa. Ba tla ba le ditirelo 
tša go ikgetha, gomme go na le badiredi fa bao ba tla bego 
ba bolela ka dikerekeng tša go fapana, gomme bjalo ka ge go 
tsebišitšwe. Ka fao e bang le bona gosasa.

Gomme ka gona gosasa ka morago ga sekgalela, ge le rata 17 

go tla tirelong ya go tswalela, re ka thaba ka nnete go ba le 
wena. Ka moka dikereke, ka moka dikereke tša maina, ke ya yo 
mongwe le yo mongwe. Yo mongwe le yo mongwe o amogetšwe; 
Methodist, Baptist, Presbyterian, Pentecost, kereke ya Kriste, 
kereke ya Modimo, Katoliki, Orthodox ya Bajuda, basetsebe 
modimo, sefe kapa sefe o lego sona. Rena re^Le a laletšwa.

 “Le re, ‘Basetsebe modimo’?” Eye, mohlomphegi.

Ge mosetsebe modimo a ka tla ka kopanong gomme 18 

a dula fase gomme a itshwara ka boyena, o nno amagelwa 
bjalo ka mang le mang gape. Thwi. Se sengwe, seo ke se re mo 
nyakelago sona mo, gore se sengwe se ka dirwa seo se kgonago 
go mo thuša go bona phošo ya gagwe, gomme atla go Morena. 
Ka gore re^Ka nnete.

Ke ba bakae ba kilego ba bala pono ye nnyane yeo 19 

kgatišobaka ya Banna ba Kgwebo ba Bokriste e e tšweleditšego, 
gomme ke a dumele di se kae gape dikg–^, tša, Go Lebelela 
Gofeta Garetene Ya Nako? Bjale seo ke therešo, mogwera. O ka 
se kgone go lahlegelwa ke seo. Ke—ke bile motho yo a fapanego 
go tloga nako yeo. Ke a tseba seo ke nnete, ka fao ke—ke—ke 
no tshepha gore ga go yo mongwe wa lena a tla lahlegelwago 
ke Legodimo le legolo lela Modimo a le beetšego badumedi. Ge 
o ka dira, o tla be o phethagaditše eng mo godimo ga lefase? 
Therešo, ga o tsebe gore ke nako mang ye o yago go ba le yona 
go tlogela lefase le. Eupša o tseba selo se tee, o na le nnete o ya 
go le tlogela. Ka fao ge seo e le therešo, gona a re ka se be re le 
mašilo kudu go leka go—go no hwetša feela^Re ka se kgone 
go leka mohuta o fe kapa o fe wa mahlatse. Bona, e nong go 
elelwa, dumelang Lentšu la Modimo le tshephišo ye nngwe le 
ye nngwe ka go Lona.

E nong go nagana, ke eng se se hlotšego bolwetši bjo 20 

bongwe le bjo bongwe, go opša ke hlogo mo gongwe le mo 
gongwe, lehu le lengwe le le lengwe, bothata bjo bongwe le bjo 
bongwe, manyami a mangwe le a mangwe, yo monnyane yo 
ngwana wa bothata bja mongetsana, ka moka dilo tše, digole, 
difofu, sepetlele se sengwe le se sengwe se se swanetšego 
go agwa? Ka baka la gore motho yo motee ga se a dumela 

karolo ye nnyane ya Lentšu. Yoo ke Efa. Sathane o ile a no mo 
apešetša lona. E sego go mo tsopolela, eupša go mo apešetša 
lona, a re, “Ka nnete^Morena o lokile kudu.”

Le kwa kudu lehono ka yona e, Modimo e le Modimo wa 21 

go loka. Ke Modimo wa go loka, eupša elelwa Ke Modimo wa 
bokgethwa, Modimo yo a sa kgonego go tshediša sebe mahlo. 
Kotlo e šetše e lefetšwe, gomme o swanetše go e amogela ka 
mabaka a Gagwe. Gomme elelwa, Ke Modimo wa pefelo, 
Modimo wa bogale. Gomme le tla ema pele ga Modimo yo a 
befetšwego, e sego feela Modimo wa toko le mogau. Bošegong 
bjo Ke Mophološi wa gago; leo Letšatši Ke Moahlodi wa gago.

Ka fao e ba le nnete gore ga o tlogele selo se setee se se sa 22 

dirwa, mogwera. E—e ka seke^Ga e patele. O seke—o seke 
wa no ya go yona ka tlhakahlakano. E ba le nnete, netefatša 
gabedi, ka baka la gore o ka se hwetše sebaka se sengwe gape. 
Se ke sebaka sa gago se le tee, ge o sa le mo lefaseng.

Gopolang monna wa mohumi le Luzaro, go be go na le 23 

legaga le legolo gare ga gago le Yena, leo go sego gwa ke gwa 
ba monna yo a kilego a le kgabola, goba a ka tsogago a le 
kgabola. Le a bona? Ge o—ge o ehwa, seo se a e rarolla. Ke a 
tseba batho ba tleleima gore ba go rapella go boa morago go 
tšwa mafelong ao, eupša o seke wa be wa e dumela. Seo se 
thulanong le Lentšu la Modimo. Le a bona? “Tsela yeo mohlare 
o sekametšego, ke tsela yeo o wago.” Gomme Jesu o ile, ka 
Boyena, gore, “Go na le legaga, gore, ge monna a ehwa gomme 
a ile heleng, a ka se kgone (la gatee) a tla Legodimong. Ga se 
gwa ke gwa ba monna yo a kilego a le tshela, le gona a ka se 
tsoge.” Seo se a e ahlola, bokgole bjo ke amegago. Ge Jesu a 
boletše le be le le, seo ke ka moka ga sona.

Ka fao e nong go elelwa, bjale ke sebaka sa lena, gomme 24 

bošego bjo e ka no ba sebakabotse sa gago.
A o ka kgona go kwišišwa seo se diregago? Ge o ka no 25 

kgona go se bona! Ke a tshephe ga le gopole gore go bolela ka 
mokgwa woo, gore ke leka go le huetša gore le lebelele monna 
yo a itšego, goba le dumele monna yo a itšego. Ga ke dire seo, 
mogwera. Ke leka go le dira gore le dumele Yoo e lego yena re 
lego ka Bogoneng bja gagwe bjale. Jesu Kriste, yena Modimo 
yo a tlago go le ahlola Letšatši le leo, o mo o itsebiša ka Boyena 
ka bogoneng bja lena, sona selo seo A tshephišitšego gore O tla 
se dira mo matšatšing a a mafelelo.

Ke a nagana Ngwanešu Price, mosong wo ka difihlolong, 26 

o file seswantšho se sebotse sa ge o etla sekhutlong, nako 
ye o swanetšego go bowa le sekhutlo. A le ipshinne ka seo? 
[Phuthego e re, “Amene.”—Mor.] Ka nnete dirile. E bile kudu, e 
beilwe gabotse kudu.

Bjale, ka fao elelwang, dinako tše dingwe mo sekhutlong, 27 

eupša a re elelweng re swanetše go bowa le dikhutlo tše. Ke 

rerile ka seo, nako ye nngwe, gomme ka e bitša, Magahlano. Re 
thula magahlano, ga ntšhi, re swanetše go ya ke ye tsela le go 
dikologa ditsela tša go fapana.

Bjale bošego bjo, mo metsotsong e se mekae e latelago, 28 

ke nyaka go tšea thuto ya—ya! Lentšu La Seka. Gomme bjale 
lefelo la tiragalo la rena le a bulega, bošego bjo, ka Pukung ya 
Exodo, gomme exodo e ra gore “go tšwela ntle; go ntšhetšwa 
ntle.” Bjale leka go theeletša sekgauswi ka mo o kgonago.

Ke rata go le rerela nako ye nngwe, le batheeletši ba 29 

bakaone kudu, eupša ke no ba ke se na le lentšu. E no ba go 
imelwa ga nnyane ka seo, eupša ke a tseba gore se tla ba eng. 
Ke swanetše go khutša ga nnyane bjale, mo e ka bago matšatši 
a seswai goba a lesome, pele ke thoma kopano ye e latelago. 
Bona, ga e no ba ye kopano e tee mo. Ke kopano, letšatši ka 
morago ga letšatši, beke ka morago ga beke, kgwedi ka morago 
ga kgwedi, ngwaga ka morago ga ngwaga, bona, gomme o ka 
kgona go eleletša.

Gomme nagana ka tšona dinako tšeo ka moka, ngwaga ka 30 

morago ga ngwaga, ga se gwa ke gwa ba nako e tee A kilego a 
bolela eng kapa eng eupša seo se bego se phethagetše, therešo 
tlwa; ka maleme ka moka, go rarela lefase lohle, makga a šupa. 
Le a bona? Ga go monna, goba kae, a kgonago go bolela eupša 
seo se phethagetšego, tlwa godimo ga mothalo, nako ye nngwe 
le ye nngwe. Ge A bolela gore selo se se itšego se tla direga, se 
be se direga feela tlwa ka tsela yeo. A ba botša sona dibeke le 
dikgwedi, le mengwaga, le, pele se direga, gomme ka mehla se 
godimo ga mothaladi ka phethagalo. Ga se gwa ke gwa ba nako 
e tee sa feila, le bile se ka se tsoge se dirile, ka baka la gore ke 
Modimo. Bjale, nka kgona go feila, bjalo ka monna. Le seke la 
tsoga la lebelela nna bjalo ka mohlala, ka baka la gore ke—ke 
no ba bjalo ka lena, no ba modiradibe yo a phološitšwego ka 
mogau. Eupša yoo ke Modimo, mokagodimogatlhago, wa bona, 
a itsebiša ka Boyena. Yena ga a swanela go dira seo, eupša O 
tshephišitše gore O tla se dira.

Jesu o be a fodiša ka baka la gore e be e phethagatša 31 

Lentšu. O be a dira dilo tšeo ka baka la gore Lentšu la Modimo 
le be le tla phethagatšwa.

Ke seo A se direla sona lehono, gore Lentšu le 32 

phethagatšwe, leo ke le tsopoletšego lona, bošego ka morago ga 
bošego.

Bjale hlokomela gona ge Bogona bja Gagwe bo le kgauswi, 33 

Bo, ka nnete Bo tliša maikutlo. Bjalo ka ge ke boletše mosong 
wo, “Se sengwe le se sengwe se se se nago maikutlo se hwile.” 
Gomme bodumedi bofe goba bofe bjo bo se nago maikutlo go 
bjona, bokaone o bo bitlele, bo hwile. Bo tliša maikutlo. Yena 
o re phedišitše. Eupša ge re phedišitšwe, a re elelweng Seo se 
re phedišitšego. Se dirilwe ke eng? Ke Bogona bja Moya wo 



LENTŠU LA SEKA 7

Mokgethwa, Jesu Kriste ka magareng ga rena, a itaetša ka 
Boyena gore O a phela. E sego mmele wa nama; ge nako yeo, woo 
wa nama mmele o bowa go tšwa Legodimong, nako e tla be e se sa 
le gona. Seo ke ka moka ka wona. Gomme re a tseba gore re ka go, 
re phela ka matšatšing a mafelelo, ge dilo tše e le tša go direga.
 Bjale Modimo o bile le dikhudugo pele. Go bile^

Se sengwe le se sengwe se sepela ka tharo, go Modimo. 34 

Modimo o phethagaditšwe ka boraro. Go tla ga pele ga Kriste, 
go lopolla Monyalwa wa Gagwe; go tla la bobedi ga Kriste, go 
amogela Monyalwa wa Gagwe; go tla la boraro ga Kriste, le 
Monyalwa wa Gagwe, go buša ka go Mengwaga ye sekete. Se 
sengwe le se sengwe se kitima ka boraro.

Bjale, go bile, go tla ba, dikhudugo tše tharo. Ye tee ya 35 

tšona, Modimo o ba tlišitše ka gare ga areka, e le khudugo, 
go sepela ka godimo ga lefase. Nako ye e latelago, Modimo o 
ba tlišitše ka ntle go tšwa ka—ka Egepita. Gomme nako ye e 
latelago, Modimo o ba tšeela godimo. Ka gare, ka ntle, godimo! 
Ye e latelago khudugo ke go ya godimo. Re lebagane le e tee 
bjale, nako ya ga ya godimo.

Go swana le bophelo bo dira selo sa go swana. Re tla 36 ka 
gare bophelong, re ya ka ntle ga bophelo, re tsogela godimo go 
ya bophelong, feela thwi selo se se swanago. Ka fao re^

La rena la tiragalo le bulega bošegong bjo ka go khudugo, 37 

gomme Modimo o be a lokišetša go tšea setšhaba sa Gagwe.
Israele ke setšhaba. Modimo ga a šomane le Israele bjalo 38 

ka motho o tee. Israele ke setšhaba, ka mehla o be a šomana le 
bona. Gomme ka matšatšing a mafelelo, ka morago ga—ga go 
tloga ga kereke, nako yeo Modimo o tla phološa Israele bjalo ka 
setšhaba. E ka naga legaeng bjale, e loketše se. Gomme ba tla 
phološwa, Beibele e rile, “Setšhaba se tla tswalwa ka letšatši.” 
Modimo ga a šomane le Bajuda bjalo ka motho o tee. O šomana 
le bona bjalo ka setšhaba, Israele, ka mehla, ka baka la gore ke 
setšhaba sa Gagwe.

Gomme mo Yena o itukišetša go ntšhetša setšhaba sa 39 

Gagwe ka ntle ga setšhaba, ka khudugong, go ntšha batho ba 
Gagwe go tšwa kahlolong.

Gomme wona meetse ao a go kgamo lefase, a ile a phološa 40 

Noage. Le a bona? Gomme wona Moya wo Mokgethwa, wo 
batho ba o ganago lehono, o tla amogela Kereke gomme wa 
E tšeela godimo, gomme wa tliša kahlolo godimo ga go se O 
dumele. Jesu o boletše.

Ge ba be ba Mmitša, “Balitsebubu,” ka mantšu a mangwe, 41 

“E be e le mmotšamahlatse.” Ba^
O rile, “Ke a le lebalela ka seo,” Morwa motho. Sehlabelo 42 

se be se se sa dirwa. “Eupša ge Moya wo Mokgethwa o etla go 
dira selo se se swanago, lentšu le tee kgahlanong le Wona le 



8 LENTŠU LEO LE BOLETŠWEGO

ka se tsoge le lebaletšwe lefaseng le le lefaseng le le tlago.” O 
swanetše go ganwa, gomme ka gona kahlolo e itia ka morago 
ga seo. Bona, bothata ke gore re^

E mpea ka mogopolong wa setori se ke se badilego nako 43 

ye nngwe, sa mosesiši wa kgale go tšwa lewatle, gomme yo—yo 
monnyane moreti wa Moisimane o be a eya lewatleng. Gomme 
ka fao moreti o be a ngwadile kudu ka lewatle, eupša o be a 
se a ke a le bona, ka fao o be a le tseleng ya gagwe go theoga. 
Gomme letswai la kgale a re go yena, ka pepi ya ntonono ka 
molomong wa gagwe, a re, “A o ya kae wena, monna waka wa 
go loka?”

A re, “Ke ya tlase lewatleng.” A re, “Ga se ka ke ka le bona. 44 

Ke ngwadile ka lona, le seo ba bangwe ba se bolelago, eupša,” 
a re, “oo, ke thantshetšwe kudu go tseba gore ke batametše 
lewatle.” A re, “O, go nkgelela meetse a lona a letswai! Go bona 
a lona a magolo, a mašweu maphotho a phatlola bogodimo bja 
lona, gomme leratadima le le bolou le iponagatša ka bolona, go 
kwa dinonyane ge di fofa bokagodimo, oo, ke thantshetšwe ka 
kgopolo ya go le bona!”

La kgale letswai la re, “Ke belegetšwe godimo ga lona, 45 

mengwaga ye masometshela ya go feta, ga ke bone selo se 
sebotse ka lona.” Bona, o bone bontšhi ka lona go fihla ge le e 
ba selo sa go tlwaelega go yena.

Bjale seo ke se e lego molato ka kereke ya Pentecost lehono. 46 

E bone kudu ka Modimo, go fihla ge Modimo a tlwaelega go 
bona. O seke wa be wa e tlogela la e dira!

Mo e sego kgale go fetile, ka Louisville, Kentucky. Fao ke 47 

tšwago gona, Jeffersonville, Indiana, ke go kgabola noka go 
tšwa go yona. Mohumagadi o be a sepelela ka lebenkeleng la 
disente tše lesome. Gomme (o be a na le) a swere mošimane 
yo monnyane ka letsogo la gagwe, gomme o be a eya 
dikhaontareng gomme a hlakahlakane. O be a topa se sengwe, 
a se laetša mošimane wa gagwe yo monnyane; o be a no dula 
gomme a mo tsepeletše. O ile a ya go ye nngwe khaontara, 
gomme a topa se sengwe go se laetša mošimane yo monnyane; 
o be a no tsepelela. Gomme ka morago ga nakwana, a topa 
tlelokwana ye nnyane gomme a thoma go e letša, gomme 
mošimane yo monnyane a no tsepelela. Gomme o ile a thoma 
go goelela, gomme a fošetša diatla tša gagwe godimo. Gomme 
batho ka kgwebong ya disente–tše lesome ba be ba mmogetše, 
gomme ba ile ba ya go yena go hwetša gore phošo e be e le kae.

A re, “Ke na le^Mošimane waka yo monnyane,” 48 

a re, “o feela mengwaga ye meraro ka bokgale.” Gomme a 
re, “Ke^Ka moka gatee, e ka ba ngwaga go fetile, a tšea 
gomme a no dula gomme a tsepelela lefaufaung.” Gomme a re, 
“Ka—ka mo tšea go ya go ngaka,” gomme a re, “gomme ngaka 
ya ngwala dikalafi le dilo.” Gomme a re, “Gomme ngaka o 

mpoditše, lehono, a re o be a gopola gore o be a le kaone. 
Eupša,” a re, “ga a kaone.” A re, “Ke šišintše se sengwe le se 
sengwe pele ga gagwe, seo se bego se ka goga ya mošimane 
yo monnyane wa mengwaga ya gagwe, kelohloko. Se sengwe 
le se sengwe seo se bego se ka goga ngwana yo monnyane wa 
mengwaga ya gagwe, ke se šišintše pele ga gagwe, gomme o no 
dula gomme a tsepelela lefaufaung.” A re, “Yena ga a kaone.”

Seo ke se sengwe go swana le kereke ya Pentecost. Modimo 49 

o šišintše mpho ye nngwe le ye nngwe, ka Beibeleng, pele ga 
bona, gomme ba sa nno dula ba tsepeletše lefaufaung, go ba 
bjalo ka ge o ka re se sengwe se be se fošagetše. Ke nako 
ya gore re tsoge, bagwera, pele go e ba llata kudu. Elelwang, 
Modimo ga a šišinye dimpho tšeo ntle le ge A leka go goga šedi 
ya gago.
 Modimo o be a ntšha setšhaba go tšwa setšhabeng.

Go no swana le ka fao A dirago bjale, a eya go ntšha 50 

Monyalwa go tšwa kerekeng, a tlogela mašalela a peu ya 
mosadi. Bakgethiwa ba tla ntšhiwa go tšwa kerekeng. Kereke 
tlhagong e tla šala mo go kgabola tlaišego. Bakgethiwa bao 
nako ye nngwe ba bitšwa “bahlaolwa, bakgethiwa, mašalela.”

A re boneng ka fao A e dirilego nakong yeo, ka baka la 51 

gore ga A ke a fetola tsela ya Gagwe ya go dira dilo. Modimo o 
na le tsela e tee ya go dira dilo, gomme yeo ke ka tsela yeo A e 
dirago, gomme yeo ke tsela ya maleba, ka mehla. Bona ka fao A 
e dirilego, gomme le mokgwa wo A e dirilego ka wona, gomme 
re ka kgona go ba le go getsola se bjale.

Ke nna mmapetši, nnete. Ga ke na le thuto. Ke swanetše 52 

go lebelela morago gomme ke bone seo A se dirilego. Gomme 
re a rutwa, “Ye Tala Tastamente e be e le morithi wa dilo 
tše di tlago go tla.” Ka fao ge ke be nka lebelela mo gomme 
ke se ka ke ka bona seatla saka, gomme ka bona morithi wa 
seatla saka, gomme ke na le menwana ye mehlano, ke tla ba le 
kgopolo ye botse ya gore ge seatla saka se fihla fao, ke tla be ke 
na le menwana ye mehlano. Seo sa go direga go bona e be e le 
mehlala ya ka fao Modimo a dirago dilo, tsela yeo A dirago selo 
bjale.

Gomme ka tsela ye A e dirago ka gona, ga A ke a fetoga go 53 

tšwa go seo. Nako ye nngwe le ye nngwe, go kgabola Beibele, 
ga A ke a fetola tsela ya Gagwe ya go dira dilo. Go tšwela pele 
ka go swana, ka baka la gore tsela ya Gagwe ya pele ya go dira 
dilo ke tsela ye e phethagetšego. Ka baka la gore, O be a ka se 
kgone go ba le ye nngwe tsela, ka baka la gore O phethagetše, 
gomme, O, ka moka tša Gagwe ditsela di phethagetše. Bona ka 
fao A e dirilego.

Moshe o be a beditšwe gomme a beetšwe pele go tšea 54 

mošomo wo woo a bego, a bego a—a bego a o tšere. Modimo^

Bjale, ke nagana, ge le ka e swarela^ga ke re phošo ye. 55 

Ke no bolela feela, mo sefaleng se, ga—ga ke tsebe selo gomme 
ke nyake go se tsebe selo eupša Modimo. Bjale, ke a nagana 
ke fao baena ba rena ba Pula ya Morago ba hlakahlakanago, 
bona, ba bea diatla mongwe godimo ga yo mongwe gomme ba 
ba dira baporofeta le go ya pele. Bjale, seo ga se Mangwalo. 
“Dimpho le dipitšo di gona ka ntle le tshokologo.” O belegwa o 
le seo o lego sona. O sona, go tloga mathomong, seo o lego sona.

Ba lebelele bona Bafarasei matšatšing ao a fetilego. Ba be 56 

ba na le feela se se sennyane seetšana, ka baka la gore ba be 
ba kgona^ba na le molao, gomme ba be ba phela ka molao, 
eupša morago fase ka dipelong tša bona e be e le mo go so ka 
fao go bego go kgonega go ba.

Gomme go be go le mosadi yo monnyane, seotswa, bja 57 

gagwe^ka gore bophelo godimo fa bo be bo le bjo boso ka fao 
bo bego bo ka kgona go ba, o be a tsebega gampe, eupša tlase 
ka pelong ya gagwe o be a beetšwe pele Bophelong.

Gomme nako yeo ge Jesu, Lentšu, a etla lefelong la tiragalo, 58 

Bafarasei bao ba rile, “Monna yo ke Baletsebubu.” Seo se dirile 
eng? Se fifaditše ntle seetša se sennyane se ba bego ba na le 
sona.

Jesu o rile, “Ke lena ba tatago lena, diabolo, gomme mediro 59 

ya gagwe le a e dira.”
Eupša ge yo monnyane yo, wa go tšhilafala mosadi a etla, 60 

gomme a bone Lentšu la Modimo, o ile a Le tseba. O be a sa Le 
phele, eupša o ile a Le tseba. Gomme ka pela ge Le boletše le 
yena, o rile, “Ke a bona O Moporofeta.” Gomme Yena^O rile, 
“Ke a tseba Mesia o tla dira se.”
 Gomme Yena a re, “Ke Nna Yena.”

Na seo se dirile eng? Se hlwekišitše boso gomme sa bo dira 61 

bošweu ka moka. Ka baka la eng? Go be go na le peu e robetše 
fao, peu ye e beetšwego pele ye e bego e le ka^E be e le 
monagano wa Modimo pele ga motheo wa lefase.

Go na le sebopego se tee feela sa Bophelo bjo bo Safelego. 62 

Ge o na le Bophelo bjo bo Safelego, gona wena ka bowena 
o be o le monaganong wa Modimo pele lefase le hlolwa. 
Ke lena dihlagišwa tša kgopolo ya Gagwe, ka baka la gore 
Bokagosafelego ga se gwa ke gwa thoma goba go ka se tsoge 
gwa kgona go fela. Ke lena karolo ya ekhonomi ya Modimo, ka 
mehla. E no ba go laetša. E atla bjale. Ba na le se tee gape senepe 
go se tšweletša, sona ke lehu, ka gona morithi o ba phosethifi, ka 
gona o ka gare ga Monyalwa gomme le Kriste, ge A gopola. Bjalo 
ka monna le mosadi, lehono, ka fao (Modimo) Kriste le Kereke 
ba tla ba sa go swana. Bjale, bakgethiwa, babediwa!
 Moshe o ile a tswalwa, “ngwana wa maleba.” Beibele e 
bolela seo.

Yo mongwe wa baporofeta, Jeremia. Modimo o rile, “Pele 63 

ga ge o logega ka popelong ya mmago, Ke go beile moporofeta 
go setšhaba.”

Johanne Mokolobetši, ka baka la eng, o tsebišitšwe ka 64 

Lengwalong. Jesaya, mengwaga ye makgolo šupa le lesomepedi 
pele ga go tla ga gagwe, o rile, “Ke lentšu la yo a goeletšang 
lešokeng, ‘Lokišang tsela ya Morena!’” Gomme e ka ba 
mengwaga ye makgolo nne pele ga go tšwelela ga Gagwe, gape 
re a hwetša, Maleaki o rile, “Bonang Ke roma motseta Waka 
pele ga sefahlego Saka, go lokiša tsela pele ga Morena.”

Bona, o be a beetšwa pele. Gomme ka fao go bile bjalo le ka 65 

moka diofisi tša Modimo, ge ba beditšwe ke Modimo.

Ge ba rutetšwe ka go yona, e no ba feela masole a go hloka 66 

mohola, bona, e ka se kgone go ba selo. Ge e no ba thekethe ya 
dijo, ka gona o rekiša tokelo ya tswalo ka thekethe ya dijo, o 
tla entšela go ya le mokgatlo goba sehlopha. Eupša ge e le ya 
Modimo, o tla ema ka Lentšu leo, go sa kgathalege, ka baka la 
gore o tswaletšwe go ema le lona.

Moshe, ga go yo motee yo a bego a ka kgona go tšea lefelo 67 

la gagwe. Ga go yo motee yo a bego a ka kgona go dira modiro. 
O be a beetšwe go o dira.

Gomme, baena, kgaetšedi, ge o na le Bophelo bjo bo 68 

Safelego, o be o beetšwe go dira selo se se itšego. Mohlomongwe 
mosadi wa lapa wa go loka, mohlomongwe se sengwe gape, 
eupša ga go yo a ka tšeago lefelo la gago. Modimo o go diretše 
lefelo. O se ke wa leka go tšea lefelo la yo mongwe gape. Ke 
kekišo ya senama, bona, e laetša gore go na le se sengwe se se 
fošagetšego ka wena. E ba se o lego sona, feela tlwa. O seke wa 
ba selo gape.

Bjale, bjale re hwetša gore Modimo o file Moshe seka go 69 

kgonthiša ditleleimi le dipitšo.

Gomme se sengwe le se sengwe sa therešo seka, se sengwe 70 

le se sengwe sa therešo seka, seo se rometšwego go tšwa go 
Modimo, le^se na le lentšu ka morago ga sona. Bjale leka 
seke la faile. Ye ke thuto yaka ya mafelelo ka se, bona. Se 
sengwe le se sengwe sa therešo seka^Bjale re na le dika 
tšeo di sa tšwego go Modimo; Diabolo a ka kgona gabotse go 
ekiša eng kapa eng yeo e lego fao. Eupša seka sa therešo, se se 
rometšwego go tšwa go Modimo, se na le lentšu la Modimo ka 
morago ga sona.

Modimo rile go Moshe, “Ge ba sa dumele lentšu la seka sa 71 

pele, gona dira se sengwe se seka pele ga bona. Gomme ge ba sa 
kwe seo, e no tšea meetse gomme o a tšhele godimo ga lefase.” 
Gomme seo ke seka sa gore ba tla omelela ka teng ga madi a 
bona beng.



12 LENTŠU LEO LE BOLETŠWEGO

Hlokomela, gomme go no swana le ge A rile, “Hlohlorang 72 

lerolo go tšwa maotong a lena. Go tla kgotlelelega Sodoma le 
Gomorra, letšatši leo, go feta ka fao go tla bago ka teropokgolo 
yeo e le gannego.”

Bjale ga re bapale Kereke. Ye 73 ke Kereke. Kriste ke Kereke. 
Re ka go Kriste. Mmele wa sephiri wa Kriste, re tswalelwa ka 
go Wona. O ka se kgone go O tšoena.

Ke bile le lapa la Branham gabotse mengwaga ye 74 

masometlhano–tlhano, gomme ga se ba ke ba nkgopela gore ke 
tšoene lapa. Ke tswetšwe ke le Branham.

Gomme yeo ke ka tsela yeo o lego Mokriste. O tswetše o le 75 

Mokriste, ga se wa tšoenišwa ka go bjona. O tswaletšwe ka go 
bjona. Yo mongwe le yo mongwe o boifa tswalo. Ba na le ye 
kaone ya go hlweka tsela ya go tšea seatla se sennyane, goba 
go saena karata ye nnyane, goba go šišinya letswai le na le 
meetse ka go lona. Seo ga se tswalo. Tswalo ke selo sa go befa. 
Tswalo ke—ke selo sa go tšhoša. Ga ke tshwenyege ge e ba ke 
ka okong ya kolobe, goba—goba ntlwaneng ya lešaka, goba 
ka kamoreng ya sepetlele ya go kgabišwa ka bopinki; tswalo 
ke tlhakahlakano, gomme e dira tlhakahlakano go wena. Ga 
o nyake go lahlela toulo, ga o nyake se, sela, goba se sengwe, 
eupša megokgo e tla hlatswa pente go tloga sefahlegong sa 
gago gomme ya go dira motho yo a fapanego. Ge o tswetšwe 
gape, e tla dira tlhakahlakano go wena, eupša o tla tla pele o le 
sebopiwa se seswa. Bona? Ga ba nyake seo. Ba nyaka tsela ye 
bonolo, le a tseba, gomme ga go na le tsela ye bonolo. Bjalo ka 
pina, o rile, “Ke tla tšea tsela le ba ba nyatšiwago ba sego nene 
ba Morena.” Ga a nyake go ba semela sa bo bjalo bja go fiša.
 Se sengwe le se sengwe sa therešo seka sa Modimo se 
latelwa ke lentšu la Modimo.

Bjale ge monna a efa seka ka nageng, goba ye nngwe le 76 

ye nngwe nako, gomme lentšu leo a le bolelago ka morago 
e se Lentšu la Modimo, gona se hlokomeleng, le seke la se 
dumela. Ge sekolo sa kgale, ge motho a tsoga gomme a re, 
a laetša seka go tšwa go Modimo, gomme ka gona thuto ya 
monna e swana le thutobomodimo ya kgale ye le bilego le 
yona mengwaga ye ka moka, Modimo ga se a romela seka seo. 
Lebelela morago ka Lengwalong gomme o bone ge e ba e be e 
le sona. Fetlekang Lengwalo. Mothaka o bowa morago, gomme 
o rile, “Bjale ka moka re nyaka go tšoena se. Ke kgale e le taba 
ye e hlomilwego.” A ga le dumele seo. Re ya go ya ka go seo, 
feela ka metsotsong e se mekae, bona. Aowa, le seke la dumela 
seo.

Modimo ka mehla a hlatsela dika tša Gagwe. Seka sa go 77 

tšwa go Modimo ka mehla se bolela lentšu la Modimo.
Gomme ge e le sa kgale sa go swana sekolo le bile naso, 78 

ke ka lebaka la eng A efa seka, o šetše o le ka go yona? O 

leka go go fihliša sekhutlwaneng sela. Seka sa go ema! 
Neneka! Lebelela mo o yago! O tla ikwetša ka bowena go 
tšwa sekhutlong ge o sa hlokomele. Go na le sekhutlo sa ntlha, 
gomme ka mehla go seka fao pele o dira sekhutlo se, go go 
thuša gore o seke wa thula. Baagi ba ba botse ba tsela ba fa 
dika. Gomme re sepela tsela go ya Letagong. Gomme ge seka se 
bolela selo sa kgale se swanago, se be se sa tšwe go Modimo.

Modimo o fa dika go goga šedi ya batho ba Gagwe. Dika 79 

ke go goga šedi ya batho ba Modimo, dika tša Modimo. Seka sa 
Modimo se fiwa go goga šedi ya batho ba Modimo.

Bjale sethokgwa se se swago e be le seka go goga 80 

moporofeta, go leka, ka baka la gore moporofeta o be a 
tšhabile go tšwa go Modimo, gomme Modimo o ile a fa seka 
sa sethokgwa se se swago. Gomme o ile a bona seka se sa 
gosetsebje; a re, “Ke tla retologela ka thoko go bona gore 
seka se sa go se tsebje ke eng, gore se—se sethokgwe se a 
tuka gomme ga se swe.” Bjale Modimo o be a gago šedi ya 
moporofeta wa Gagwe yo a bego a tšhaba. O be a ka kgona go 
hwetša yo mongwe, eupša o be a beetše Moshe mošomo gomme 
ga go yo mongwe gape go tšea lefelo la gagwe.

Ka leetong, mathaka a mangwe ba lekile go se dira, le a 81 

tseba. Dathan o ile a tsoga gomme a nyaka go dira mokgatlo 
ka ntle ga yona. Modimo a botša Moshe, “Ikarogantšheng ka 
bolena. Ke tla no ba metše.” Bona?

Modimo o šoma le motho a nnoši. Le a bona? Bjale 82 

hlokomela se, O be a leka go goga šedi ya moporofeta, go iša 
moporofeta ka lefelong la gagwe la maleba, bona, gomme O file 
seka sa sethokgwa se se tukago.

Gomme, hlokomela, lentšu leo le latetšego seka e be e le 83 

lentšu la Lengwalo. “Ke kwele dillo tša batho Baka, le dipobolo 
tša bona, ka baka la bengmešomo, gomme Ke gopola tshephišo 
Yaka.” Amene. Seo se a e araba. “Ke gopola tshephišo.” Leo 
e be e le lentšu la Lengwalo. “Gomme Ke go roma tlase. Ke 
theogile go ba lokolla, gomme ke a go roma.”

Gopolang, Modimo ga a dire selo ka ntle le monna. A le 84 

tseba seo? Seo ke se se šitišago batho. Le a bona?
Seo ke se se ba šitišitšego ka Jesu. Ba rile, “O Monna, o 85 

itira Modimo ka bowena.” O be a le Modimo, eupša ga se ba ke 
ba kgona go se kwišiša. “Go lokile, Wena, o no ba Monna.”

A re, “Go lokile, le bitša baporofeta, ‘medimo,’ gomme 86 

molao wa lena o lemoga seo. Gomme ge le ba bitša ‘medimo,’ 
bao Lentšu la Modimo le tlago go bona, le ka bona nna molato 
bjang ge Ke re ke Nna Morwa wa Modimo?”

Bona, dika, go goga šedi. Gomme, gopolang, ge šedi e 87 

gogilwe, ke wona wa go swana mothalo wola wa kgale, ga se 
Modimo.

Eupša Modimo o leka go goga moporofeta bjale, gomme 88 

O mo fa seka, gomme lentšu leo le bego le latela seka e be e 
le lentšu la Lengwalo. “Ke bone batho. Ke kwele ka dillo tša 
bona. Ke gopola tshephišo Yaka.”

Bjale Modimo o ya go bolela ka Lentšu la Gagwe la 89 

tshephišo. O swanetše go romela moporofeta wa Gagwe, ka 
gore Lentšu le tla go moporofeta. Beibele e rile, Modimo o 
rile, ka Boyena, gore, “Ga a dire selo go fihla ge A e utolla go 
bahlanka ba Gagwe baporofeta pele.” Le a bona? Gomme ka 
gona seka se neilwe. Gomme Lengwalo le tsebišitšwe, leo ke 
Lentšu la seka.

Le bona Lentšu la seka, la Moshe? Sa pele, seka e be e le 90 

sethokgwa se se swago; Lentšu e be e le Lengwalo.

Moshe o tšere seo bjalo ka seka sa Gagwe, gomme a ya 91 

tlase Egepita gomme a dira seka se Modimo a mmoditšego; 
gomme seka se be se na le lentšu go sona, gomme batho ba 
dumela gomme ba tšwela ntle. Gomme ge feela ba gata ka 
mošito, ba be ba dira gabotse; eupša ge ba thoma go popoduma 
kgahlanong le lentšu, nako yeo ba ema.

Gopolang, Israele e sepetše leeto. A le be le tseba ka 92 

moka bokgole bjo ba bo tlilego? Ba ka be ba^Ba be ba le 
feela dimaele tše masomenne, gomme e ka ba masomenne a 
mengwaga ba e dira. Ka baka la eng? Ke ka baka la gore 
ba thoma go popoduma kgahlanong le lentšu leo le bego le 
tšweletša seka. Ba be ba tseba ga nnyane bjang, ge ba be ba 
goelela tlase kua godimo ga lebopo, gomme ba bina ka Moya, 
gomme Moshe a opela ka Moya, ba be ba le feela matšatši a 
se makae go tloga fao. Eupša ba thoma go popoduma, gomme 
ba nyaka go dira se sengwe se se fapanego; gomme ba dula 
mengwaga ye masomenne ka lešokeng, gomme ba hwa godimo 
ga lona, seo ke therešo, ka baka la gore ba be ba sa dumele. 
Modimo o rile, “Ga ba bolele kgahlanong le wena, Moshe. Ba 
bolela kgahlanong le Nna.” Leo e be e le lentšu la Modimo, e 
sego Moshe.

Bjale hlokomela, Jehofa o ya go bolela ka Lentšu la Gagwe 93 

le le tshephišitšwego, ka fao O swanetše go romela moporofeta 
wa Gagwe. Gore, ge o nyaka go bona seo, se ka go Genesi 15:16. 
Re hwetša gore Modimo o boditše Abraham, “Peu ya gago e 
tla falalla nageng ye šele, gomme Ke tla ba ntšhetša ntle ka 
seatla se se maatla. Bokgopo bja Baamoro ga se bja be bja 
phethagala.” Ka moka ditshephišo tša Gagwe tšeo A di filego, 
šo O goga moporofeta, ka sethokgwa se se swago.

Bjale ge nka be sethokgwa se se swago se ile sa re, “Moshe, 94 

Modimo ke Modimo.”

 “Eye, ke dumela seo.”

“Oo, o dira gabotse, Moshe, e no e swara bjalo. O nyetše 95 

mosadi wa gabotse; ke ngwana yo mobotse. Nnete o na le 
morwa wa gabotse! Letago go Modimo!” Seo e no ba sekolo se 
se swanago sa kgale. Le a bona?

Eupša O be a loketše go dira se sengwe, ka fao O be a 96 

swanetše go goga monna. Gomme O ile a fa monna dika tše 
pedi go dira, gomme a re, “Se sengwe le se sengwe seka se be se 
na le lentšu.” Leo le netefatšago gore go bjalo. Bjale hlokomela 
seo wona mantšu a se boletšego, le tlholo. Jehofa o be a loketše 
go bolela bjale.

Gape, go tla ga moporofeta ke seka. A le be le tseba seo? Go 97 

tla ga moporofeta, go lebaka leo, ke seka.
Bjale, ga ke re Ngaka ya Bokgethwa. Ga ke re modiša 98 

wa go botega, motho wa go loka. Bona ba gabotse. Bona ke 
bahlanka ba Modimo.

Eupša moporofeta ke seka. Beibele e bolela bjalo mo. 99 

Gomme ke seka sa eng? Ke seka sa gore Lentšu la Gagwe le 
itokišetša go phethega, go phetagatšwa ke lentšu la seka sa 
moporofeta yo.

Hlokomela, go tla ga moporofeta ke seka sa tshebotšo ya 100 

kahlolo yeo e lego mo seatleng. A le be le tseba seo? Kahlolo e 
loketše go itia ge go na le moporofeta ka nageng.

Gopolang, o na le ka nnete, sa pele, o swanetše go 101 

hlatsetšwe ke Modimo le Lentšu la letšatši leo, gomme ka 
gona o dira seka. Gomma ke gona hlokomela seka seo, gore se 
bolella eng pele. O rile, “Ge se ka tla phethegong, gona le mo 
kwe.” Numeru 12:6. “Ge se sa tle phethegong, se lebaleng.” E 
swanetše go ba seka sa Mangwalo seo A se fago.

Gomme se A se fago e le sa seka, nako ye nngwe, ge E le yo 102 

a swanago maabane, lehono, le ka go sa felego, O tšwela pele 
a se fa go swana. “Lentšu la Morena le tlile go baporofeta.” 
Ba be ba le Lentšu. Gomme ge Jesu a etla, O be a le Lentšu. 
Gomme Lentšu le ile la hlola dikgopolo le maikemišetšo a pelo, 
go tšwela pele, go ya le go ya. Bjale hlokomela.

Go tla ga moporofeta yo, go fa seka, sa, “kahlolo e ka 103 

seatleng,” ka mehla.
A re nong go ema metsotso e se mekae feela. Nka seke ka 104 

tšea botelele kudu. A re nong go lekola di se kae, metsotso 
ye e ka bago lesome. Gomme molaetša ka moka, ke ra gore, 
metsotso ye lesome.

Noage, moporofeta mo nageng—ka nageng, seka sa kahlolo 105 

ye e tlago. Moshe, moporofeta ka nageng, seka sa kahlolo ye e 
tlago. Eliya, moporofeta ka nageng, seka sa kahlolo ye e tlago. 
Johanne, moporofeta ka nageng, seka sa kahlolo ye e tlago go 
Israele; ba be ka go felela ba ripilwe.

Hlomela, seka! Na seka se dira eng? Seka ke sa go goga 106 

šedi, le go dira gore bakgethiwa ba lokele, gomme ba be ka 
ntle ga tsela pele kahlolo e itia. Seo ke se Noage a se dirilego, 
o dirile gore bakgethiwa ba lokele. Ba bangwe ba bona ka 
moka, gomme na se dira eng? Seka, le lentšu la seka, le ahlola 
mosedumele gomme le mo dira gore a lokele kahlolo. Le dira 
bakgethiwa go lokela go phonyokga. Seo ke se seka se lego 
sona. Seo ke se dika di fetšwego tšona, go tla ga kahlolo. Go 
bakgethiwa, ba a se bona.

Go swana le mosadi yo monnyane wa pelo ya go hlweka, 107 

le mmele wa go tšhilafatšwa; gomme Bafarasei ba na le mmele 
wa go hlweka, le pelo ya go tšhilafatšwa. Se ahlola yo mongwe, 
gomme se phološa yo mongwe yo motee.

Gomme yona kahlolo yeo ya go phološa Moshe, e ahlotše 108 

lefase; thero ya gagwe.

E dirile gore bakgethiwa ba lokele. Na bakgethiwa ba 109 

lokela eng? Ge ba bona seka seromelwake Modimo, ba ile 
ba lebelela morago ka Lengwalong le go bona ge e ba se be 
se swanetše go ba fao. “Eye, a še.” Ke eng? Kahlolo yeo e 
okaokago. Ka gona bakgethiwa o theeletša lentšu.

Eupša mosekgethiwe o a le kganyetša, gomme o rile, “Go 110 

hloka tlhaologanyo. Eya pele! Re tla tšea sekolo sa kgale se se 
swanago.” Le a bona? Ke ka tsela yeo ba dirilego matšatšing a 
Luther. Ke ka tsela yeo ba dirilego matšatšing Wesley. Ke ka 
tsela yeo ba—ba dirago bjale, ka tsela yeo ka mehla ba bego ba 
dira.

Eupša ke seka, gomme se na le lentšu leo le latelago seka. 111 

Gomme lentšu le tsebišwa bjalo ka lentšu la Mangwalo. Bjale 
le seke la lebala seo. Bjale bolokang seo se eya ka gare, ka baka 
la gore nka no se le bone gape.

Ke duma ge nka be ke na le tsela ye ke bego nka kgona go 112 

tla tlase mogongwe mo gomme ke hwetše ka moka baena ba ka, 
ge ba be ba se na le ditsošeletšo tše di tšwelago pele, ke hlome 
tente gomme ke no dula, letšatši ka morago ga letšatši, gomme 
ke e rute go fihla—fihla ka nnete e nwellela ka gare. Eupša A 
ka se kgone go dumelela seo, ga ke gopele. Bonang, re kgauswi 
kudu go ya mafelelong. Ke a dumela gore re thwi bjale mo 
mafelelong.

Ka pukung yaka ka kua, ye ke tšwelago pele ke ngwala 113 

fase. Ka 1933, mosong wo mongwe, ke itokišetša go ya sekolong 
sa Sontaga, sekolong sa Sontaga sa Baptist fao ke bego ke le 
modiša, Moya wo Mokgethwa wa tla gomme wa ntaetša tlase 
go ya mafelelong a nako, gomme wa ntaetša dilo tše di šupago 
tše di bego di tla direga. Ke ile ka di ngwala fase. E mo godimo 
ga pampiri ya kgale ye kheri.

Wa mpotša tlwa ka fao Jeremane e bego e tla aga Llaene 114 

ya Siegfried, le ka fao Maamerika ba bego ba tla tšea titio ye 
kgolo go yona, lesometee la mengwaga pele ga—ga ge llaene e 
be e ka agiwa.

Wa bolela ka fao Mussolini a bego a tla tsoga ka gona, le 115 

ka fao a bego a tla ya Ethiopia, le ka fao Ethiopia e bego e tla 
“wela dikgatong tša gagwe.” Gomme o be a tla hwa ka dihlong, 
a išitšwe ka godimo ka fase, gomme batho ba gagwe ba be ba 
tla mo tshwela ka mare.

Gomme ka re, “Go na le diisms tše tharo; Bocommunism, 116 

Bofacism, le Bonacism. Di tla tšwelela go tšwa ka Russia, ka 
Bocommunism.” Gomme bo tla fediša Bokatoliki. Bona ge e ba 
ga se nke bo dira!

Ka re, “Tšwelopele ye bjalo e tla tšea sebaka!” Ka re, “Ke 117 

bona difatanaga di lebelelega bjalo ka lee, di eya go theoga 
ka seterata. Go na le difatanaga di eya go theoga ditsela tša 
lephefo, di se na le mokgwa wa go dilaola, ga di na le sehlahli 
go tšona. Ke bone lapa la Moamerika le bapala dikarata ka 
bokamorago bja sefatanaga.” Ba na le sefataga seo thwi bjale, 
ge nka be ba no ba le tsela ya lephefo go se bea go yona. 
Volkswagen ye nnyane e no ba lee ka go phethagala, thwi feela, 
gomme go bjalo le ka moka tše dingwe difatanaga. A o ka 
kgona go eleletša, ka 1933, difatanaga di lebelelega bjang, go 
fihla bjale?

Gomme nako yeo O ile wa bolella pele gape, ka go, 118 

dumelela basadi go bouta, le seo ba tlago go se dira. Le ka fao 
naga ye, e lego seswantšho, sa go swantšha Israele, e tlile ka 
nageng gomme ya lelekela badudi, gomme ya tšea naga bjalo 
ka bohwa. Gomme dikgoši di se kae tša mathomo tše ba bilego 
le tšona, Dafida le Solomon, e be e le dikgoši ša go boifa–
Modimo. Ka morago ga lebaka, ba ile ba ba le Ahab lefelong la 
tiragalo. Ba ile ba mmoutela ka gare. Setulo se bile^kereke e 
bile bolefase. Gomme, re bile le Lincoln le Washington, lebelela 
se e lego sona lehono. Lebelalang fao re yago gona bjale. Se kae 
selo se se latelago? Re mo nakong ya mafelelo.

Gomme ke seka, ka tlhagong, feela tlwa. Se dira 119 

bakgethiwa ba lokela; gomme se sola, go iša kahlolong, ba ba 
sa dumelego.

“Ge moporofeta yo e le moporofeta wa therešo, gomme se a 120 

se bolelago se tla go phethega,” Beibele e rile, go Numeru 12:6, 
“ekwang tshebotšo ya gagwe, ka gore le hlatseditšwe gore ga 
se monna.” Mo—mo moporofeta ke monna. Eupša lentšu le le 
tšwago go seka sa ka godimo ga tlhago ke lentšu la Mangwalo, 
le hlatsetšwe, ka gona ke tshebotšo.

Beibele e ngwadilwe ke baporofeta, elelwang. Go wa 121 

Bobedi Petro, le gona 1:21. Go Baheberu 1:1, gape.

Pilara ya Mollo, go Moshe, e be le seka, lentšu le be le eya 122 

go bolela. Pilara ya Mollo e be e laetša gore lentšu le be le eya 
go bolela. Seo ke seka, Pilara ya Mollo. Lena batho le swanetše 
go elelwa seo go tšwa Houston, e sego kgale go fetile.

Moshe, moporofeta, seka go Israele, gore tshephišo e be e 123 

le kgauswi e loketše go phethagatšwa. Ge Moshe a e tla tlase 
gomme a dira seka sa moporofeta, ba tsebile thwi nako yona 
yeo gore o be a tla ba kgobela ga mmogo.

Ka fao Lentšu la Modimo le phethagetšego ka lenaneo, 124 

nako ye nngwe le ye nngwe le a swana. Le bjalo ka ge ke 
boletše bošego bja go feta, ka fao Urim Thummin, le se sengwe 
le se sengwe, e be dinako ka moka e arabela go Modimo.

A re tšeeng moporofeta gape, lebakanyana feela, Jona. Ke 125 

bile le ya 1 tema ya Jona e ngwadilwe fase mo, ya 1 tema mo 
ya seporofeto sa gagwe. Jona o tšwa mpeng ya hlapikgolo, e be 
e le seka. Le a bona, batho e be e le bahetene. Ba be ba rapela 
badimo ba lewatle, gomme modimo wa lewatle wa bona e be e 
le hlapikgolo.

Bjale batho ba bantšhi ba leka go ahlola Jona. Ka mehla 126 

ke tšeela godimo Jona. Jona o be a se ka ntle ga thato ya 
Morena. “Dikgato tša moloki di beakanywa ke Morena.” Re 
nyaka gore, “Yena ke Jona.” Eupša a re nong go e tšea ka go ya 
yona^seo e se swanelago, ga tee. Ke a tseba o be a swanetše 
go ya Ninife, eupša Modimo a mo dira gore a tšee sekepe sela 
sa go ya Tarašiši. Gomme O be a na le bothata go tla godimo 
ka lewatleng.

Jona o rile, “Tlemang diatla tšaka le maoto. Ke nna yo a 127 

lego ka bothateng, yo a bo thomilego.” Gomme ba mo lahlela 
ka ntle. Gomme hlapi ke ge e thutha go kgabola meetse, hlapi 
ye kgolo ye ya go metša Jona. Ke a tseba go bothata go seantshe 
go dumela.

Fa e sego kgale go fetile, ka Louisville, Kentucky, e ka 128 

ba mengwaga ye lesome ya go feta, ba bile le—le hlapikgolo e 
robetše godimo ga—ga sefatanaga sa mpapatla. Gomme go be 
go na le Ricky yo monnyane fao, a na le bohlale bjo bontšhi 
go feta ka fao a bego a tseba gore a ka bo laola bjang. O be a 
leka go dira Beibele ka ntle e bolela maaka. O rile, “Le a tseba, 
le kwele seema sela sa kgale sa Beibele, sa gore hlapikgolo e 
meditše Jona.” A re, “Lebelelang, le be le ka se kgone le go bea 
polo go feta mogolong wa yona, o be o le wo monnyane. Monna 
wa go gola go tlala o be a ka kgona bjang go ya ka mpeng ya 
yona?” A re, “Le a bona, e no ba seema sa kgale, bjalo ka ge 
Beibele e tletše ka tšona.”

Seo se be se le go fetiša kudu yaka—yaka kgopolo. Ka re, 129 

“Mohlomphegi, ke nyaka go bolela se sengwe fao.”
 A re, “Ke eng se o ka se bolelago?”

Ka re, “O a bona, ga se wa bala Beibele ya gago gabotse.” 130 

Ka re, “Beibele e rile ye e be e le hlapikgolo ye e ikgethilego. 
‘Modimo o lokišitše hlapi ye kgolo.’ Ye e be e agilwe ka 
mogkwa wa go ikgetha, go mo metša ka wona, seo sa go e dira 
gore a e dire! E be e se hlapi ya mehleng. Modimo o be a eya 
go dira mošomo wo o sego wa tlwaelega, ka fao A tšea hlapi 
ye e sego ya tlwaelega.” Le a bona? Ga se a ke a hlwe a bolela 
ka yona gape nako yeo. Ka fao, e, Modimo o bile le selo sa go 
ikgetha.

Bjalo ka mosetsana yo monnyane, a etla go tšwa 131 

tabarenekeleng; morišana wo monnyane wa gagwe o kametšwe 
morago, o thelela, go lekanela go fihla ge sefahlego sa gagwe se 
se nnyane se lebelelega bjalo ka eiye yeo e kgapoloditšwego. O 
be a nno itshwarela Beibele, a eya tlase.

Monna yo wa go tšofala o be a bitšwa Jim Dorsey o be a 132 

dula Utica. E be e le mosetsebe modimo, lesole la go tšofala, 
gomme—gomme o be a sa dumele go Modimo. Gomme o ile a 
re, “A o ya kae mohumagadi yo moswa?”
 A re, “Ke ya gae, mohlomphegi.”
 A re, “Ke eng seo o se swerego ka letsogang la gago?”
 Yena a re, “Ke Beibele.”
 A re, “Ga o e dumele, a o a dira?” Gomme a^
 A re, “Eye, ke a e dumela, mohlomphegi.”

Gomme a re, “A o dumela setori sela ka fao ka hlapikgolo e 133 

metša Jona?”
 A re, “Ka baka la eng, therešo, ke dumela Lentšu le lengwe 
le le lengwe la yona.”

A re, “O ya go se netefatša bjang ka ye nngwe gape tsela 134 

ntle le tumelo, seo o se bitšago tumelo?”
 “Ka baka la eng,” a re, “ge ke fihla Legodimong, ke tla 
botšišia Jona.” Le a bona?
 A re, “Ka gona, go tla reng ge a se gona kua?”

A re, “Gona wena o tla mmotšiša.” Ka fao ka gopola seo 135 

e be e le seotlolli se se botse sa gabotse. Ka fao ke gopola gore 
seo se kgauswi le go ba sa go rereša.

Ge Beibele e rile Jona o meditše hlapikgolo, ke be nka e 136 

dumela. A ka kgona go e lokiša. Seo Modimo a se boletšego, 
Modimo o kgona go se tšweletša, ka mehla O boloka Lentšu la 
Gagwe. Ka fao, Jona, re dira metlae ka yena^

A o kile wa hlokomela hlapi ge e thuta? E tsoma dijo tša 137 

yona. Gomme ka gona ge e ija, e ya thwi fase go ya botebong 
gomme e khutšiša mafegwana a yona botebong. Fepa 
hlapigauta ya gago gomme o hlokomele seo se diregilego. Di 

dira mpana tša tšona tše nnyane di tlale, gomme di ya fase 
gomme di bea mafegwana a tšona godimo ga botebo, gomme di 
robala fao gomme tša e tšea bonolo.

Go lokile, ye kgolo ye ya go lokišwa hlapi e tlile mmogo 138 

gomme ya metša moporofeta yo. Gomme ya ya fase botebong 
bja lewatle, gomme mohlomongwe dikgato tše masomenne go 
subelela kua. E ile tsela fase, go ikhutšiša ka boyona godimo ga 
botebo bja lewatle.

Bjale ka mehla re gopola ka Jona. Gomme yo mongwe le 139 

yo mongwe o re, “Bjale ke rapeletšwe, eupša seatla sa ka ga se 
kaone. Ke rapeletšwe, eupša ga ke ikwe bokaone.” Le seke la 
be la goelelela Jona.

Bjale lebelela dika tše a bego a na le tšona. Bjale, lefelo la 140 

pele, o be a le ntle lewatleng la ledimo, gomme o be a tšwele 
tseleng ye Modimo a bego a mo rometše. Diatla tša gagwe 
le maoto a gagwe di be di bofilwe. O be a lahletšwe ka go la 
lewatle, le le galifilego la ledimo, gomme hlapikgolo e ile ya 
mo metše gomme ya ya thwi fase ka botebong bja lewatle. 
Gomme o be a robetše fao ka gare ga mahlatša, ka mpeng 
ya hlapikgolo, mengwang ya lewatle go dikologa molala 
wa gagwe. Gomme ge a lebelela ka tseleng ye, e be e le mpa 
ya hlapikgolo. A lebelela ka tseleng yela, e be e le mpa ya 
hlapikgolo. Mo gohle mo a bego a lebelela, e be e le mpa ya 
hlapi. O bolela ka molato wa dika, a ka no ba a be a na le 
wona. Eupša le a tseba gore o boletše eng? O rile, “Ke maaka a 
mafeela. Nka se sa a lebelela, eupša gatee gape ke tla lebelela 
tempeleng ye kgethwa ya Gago.”

Ka gore, Solomon, monna wa tlhago wa lefase, yo a 141 

rapetšego go gafeng ga tempele, o rile, “Morena, ge batho ba 
Gago ba le bothateng kae kapa kae, gomme ba lebelela lefelong 
le le lekgethwa, gona o kwe go tšwa Legodimong.”

Gomme Jona o be a na le tumelo go se Solomon a se 142 

rapeletšego. Gomme Modimo o mo lokolotše go tšwa go 
hlapikgolo, ka morago ga matšatši a mararo le mašego. A ka 
no ba a be a beile tente ya okisitšene tlase kua. Ga ke tsebe se 
A se dirilego, eupša O mmolokile a phela matšatši a mararo le 
mašego, go ya ka Lentšu. Gomme Lentšu le a rereša.

Go lokile, ge Jona, ka fase ga maemo ao, a kgonne go 143 

lebelela gape go tabarenekele yeo monna a e dirilego, ke ga 
kakang go fitiša gore wena le nna, bošegong bjo, go lebelela go 
Tempele fao Jesu a emago ka seatleng se setona sa Bogoši, ka 
Madi a Gagwe Mong, a dira dipoelano go boipolelo bja rena, ka 
dika tša rena tše nnyane! Le seke la sola Jona, gomme ka gona 
lebelela seo se fošagetšego ka wena. Lebelele go tshephišo, 
“Modimo o boletše bjalo!” Ge le le bana ba Abraham, “Modimo 
boletše bjalo!” O dirile tshephišo, gomme seo se a e rarolla.

Hlokomela, ka moka batho ba be ba le ka ntle go thea 144 

dihlapi, gomme ba gago disefo tša bona le dilo. Ka morago 
ga lebakana, godimo go tla modimo wa lewatle, hlapikgolo, 
e kitimela go ya lebopong. Yo mongwe le yo mongwe a wa ka 
matolo a gagwe. Modimo o tseba gore a ka dira dilo bjang. 
Gomme e ile ya fihla thwi lebopong gomme ya letswetša 
leleme la yona ntle, gomme, ge e dirile, fa go tla moporofeta 
a sepela thwi go tšwa molomong wa hlapikgolo. Moporofeta! 
Modingwana wa tshwela moporofeta ntle godimo ga lebopo. 
Ga go makatše ge ba ile ba sokologa. Le a bona?

Seo e be e le seka. Jona a tlišitšwe ke hlapikgolo, o be a le 145 

seka. Ke eng se a se dirilego? E be e le seka go tšwa go Modimo. 
Na lentšu le boletše eng? “Sokologang goba le senyege, mo 
matšatšing a masomenne.” Seka sa Modimo; Lentšu la 
Modimo! Ka mehla, ge Modimo a romela seka, Modimo o 
romela lentšu la Gagwe ka morago ga seka seo. Hlokomela, 
“Sokologang, goba mo matšatšing a masome nne toropokgolo 
ye ka moka e tla senyega.”

Johanne moporofeta ponagalo ya gagwe lefaseng, ka 146 

morago ga mengwaga ye makgolo nne ntle le moporofeta; seka 
ka morago ga mengwaga ye makgolo nne, ya gagwe a tšwelela. 
Nako yeo ye nnyane ya boiketlo!

Bjale ge o le wa semoya o tla swara seo ke se bolelago. A 147 

nke Modimo a bule tlhaologanyo ya lena. E bile botelele bjo 
bokae!

Makgolo nne a mengwaga, Israele e se na le moporofeta, 148 

dikereke di be di raragane kudu, gomme nako ye mo go tla 
Johanne lefelong la tiragalo. Johanne e be e le moporofeta, 
seka sa gore Mesia o be a eya go bolela ka morago ga gagwe. 
Hlokomela. Ka baka la gore, Maleaki 3 e rile, “Ke tla roma 
motseta Waka pele ga sefahlego Saka, go lokiša tsela, go lokiša 
batho.”

Lebelela Johanne, go se na le go ikgopolela ka go yena. Ga 149 

se a ke a tšea letago le le itšego. Ba lekile go mmitša Mesia; 
eupša a re, “Ga ke na le maswanedi go tlemolla dieta tša 
Gagwe.”

Eupša ka pejanyana ge Jesu a tšweletše, O bile le seka, 150 

Pilara ya Mollo, Seetša ka godimo ga Gagwe, bjalo ka leeba 
sa tla fase lentšu la re, “Yo ke Morwa moratwa Waka, Yo Ke 
kgahlwago ke yena.”

Hlokomela, gomme ka pela Johanne a re, “O swanetše a 151 

phagame. Ke swanetše go kokobela.” O ile a neela Kereke go 
Kriste. Amene.

Re a botšwa gore, matšatšing a mafelelo, se tla ipoeletša 152 

gape! Go tla ba Molaetša wo o tlago pele, wo o tlago go tsebiša 
Mesia go batho. Gomme o tla ba ka tsela yeo e lego gore, 

ba tla hloka polelo go swana le ge ba dirile nako yela. O o 
tshephišitše. Ye e latelago tema ya Mateo, ya Maleaki, e re 
botša ka wona. Hlokomela.

Ba botšišitše ka wona. Tlhago ya Johanne e mmapeditše le 153 

moya wo Eliya. Bjale hlokomela baporofeta ba babedi.
Bjale, Eliya e bile monna yo a tsogilego ka nako ya Israele, 154 

ka tlhakahlakanong.
Ahaba e be e le kgoši. Gomme basadi ka moka ba be ba 155 

ekiša Jezebele, gomme go molaleng ba be ba tšhela hlogomeetse 
ba kota meriri le se sengwe le se sengwe, go molaleng gore go 
swana le lehono. Gomme ka moka ba be ba ile ka morago ga 
Jezebele. Gomme badiša ba gopola, “Seo e be e no ba se se 
kaone. Ba tlogeleng ba nnoši. Ba tlogeleng ba se dire.”

Gomme ka nako yeo, Modimo a tsoša monna go tšwa 156 

lešokeng, ka leina la Eliya. Gomme le bile re no se tsebe le moo 
a tšwago. O be a se na le sekolo seo se ka mo tsebago. Eupša o 
ile a emelela, gomme a ahlola ka moka dilo tšeo. O ile a ahlola 
peakanyo yohle.

Ge a be a ka tla lefelong la tiragalo, lehono, o be a ka 157 

ahlola peakanyo ya rena le rena.
O ile a ahlola Jezebele yo mongwe le yo mongwe. Gomme 158 

ya, mafelelong, e bile yena yo a go robela moporofeta fase. A 
tšhabela ntle, bjalo ka Johanne; a robala ka fase ga mohlare wa 
mojeniba ge Jezebele a be a eya go mmolaya. O be a mo hloile.

Gomme ka nako yeo re hwetša gore ge Johanne a etla, go 159 

tšwa lešokeng gape, morati wa lešoka, ka molaetša thwi go 
basadi ba sebjale ba phelago ba hladilwe gomme ba nyetšwe, 
gomme ba nyetšwe gape, o ile a ripaganya selo seo diripana. 
Ga A tšwe sekolong se se itšego. O tšwa go Modimo, monna yo 
a romilwego go tšwa go Modimo. Gomme o ile a ahlola basadi 
ba sebjale, kgahlanong le bona kudu, gomme o be a sa goge 
matswele. Eupša o boletše pepeneneng a re, “Nako e be e le 
seatleng, Mesia o be a eya go bolela.” Lebelelang go seo.

Bjale bapetša nako ya go tla ga pele ga Eliya le ba bangwe 160 

ba baporofeta ba ba sebjale ba lehono, ba dumelelago bo 
Jezebele ba bona go ripa meriri ya bona, le go apara dišothi, 
go kgoga disekerethe, se sengwe le se sengwe ba nyakago go 
se dira, ba ba hlahla go dikologa. Bokaone a seka a bolela 
seo, yena a ka mo tlogela, a hwetša yo mongwe. Ba ba hlahla 
go dikologa ka dithutotayo tša madirwa ke–monna; seo ke 
dihlong, dithuto tša monna. Gomme, ka go dira seo, ba dira 
melao ya Modimo go ba ye e se nago maatla, ka gore ba ka 
kgona go tšoena kereke gomme ba no fela ba ipolela go ba 
Bakriste, gomme ba swara tokelo tša bona gomme ba re ke 
bona Bakriste, gomme ba tšwela pele. Seo ke se ba se nyakago. 
Seo ke se ba se dirilego nakong yeo.

Eupša, elelwa, ke nakong ye e swanago le yeo, bjalo ka ge 161 

Modimo a tshephišitše go Maleaki 4, gore O tla phethagatša 
Lentšu gape. Seo ke therešo. Lebelelang fao re lego lehono, go 
no swana le ka fao go bego go le ka gona nakong ya Johanne, 
go no swana le ka fao go bego go le ka gona dinakong tše 
dingwe.

Lebelela go Amos yo monnyane yo ge a tsogela godimo, 162 

mothaka yo monnyane wa kgale. Ga re tsebe mo a tšwago. E 
be e le monna wa modiši. Modimo o be a mo tšeetše mafulong 
a dinku le mafulong a dikgomo, gomme, gomme a mo hlahla. 
Gomme ge a etla Samaria, gomme ge a fihla godimo gomme a 
phagamela godimo bokagodimo ga thabana yela letšatši lela, a 
lebelela fase kua. Gomme letšatši le phadima godimo ga hlogo 
ya gagwe ya lefatla, gomme maledu a gagwe a masehla, gomme 
mahlo a gagwe a le mmogo gomme a benya. Mahlo a gagwe a 
bomodimo a phatsima, e sego ka lebaka la ponagalo yeo baeti 
ba bego ba e bona ge ba be ba etla ka go yona, ka baka la gore 
toropokgolo yohle e be e neetšwe go sebe.

Ke mang yo monnyane yo, a sa tsebjego motho? Eye, ke 163 

Amos, moporofeta. O porofetile matšatšing a Jerobaom wa 
Bobedi, kgoši ya legwaragwara, a bego a tlogetša batho ba dira 
se sengwe le se sengwe. Baprista ba be ba le ka moka go sona. 
Ba be ba agile dikereke tše botsebotse. Ba be ba na le moaparo 
wo mobotsebotse. Basadi ba bona ba be ba hloka maitshwaro. 
Ba be ba apara ka tsela ya nngwe le ye nngwe yeo ba bego 
ba nyaka. Baeti ba be ba kgeregela ka gare mo gongwe le mo 
gongwe, go bona basetsana ba ba botse le go tšwelapele ga 
bona.

E no ba ye nngwe gape ya sebjale U.S.A., ba be ba swanetše 164 

go ba batho ba Modimo. Ga go le yo motee a bolelago selo ka 
yona. E bonala e le kgomarelo kudu go batho. Les–^

Lesome seswai la mengwaga bjale, lehono! Rebekah waka o 165 

lesomeseswai la mengwaga ka bokgale, lehono. Lesomeseswai 
la mengwaga, ke kgabagantše setšhaba se, ke sola dilo tše. 
Gomme ge ke etla morago, ngwaga ka morago ga ngwaga, go 
na le ba bantšhi basadi ba go kota–meriri go feta ba ba bego ba 
le gona la mathomo ge ke be ke thoma.

Yo mogolo, wa go tsebalega moreri wa Pentecost o 166 

ntšeetše ka kamoreng, e ka ba ngwaga wa go feta, wa gabotse, 
motsebalegi–kudu, monna wa go tsebalega lefaseng–ka 
bophara. O ile a re ke^ “Ngwanešu Branham, a nke ke bee 
diatla tša ka godimo ga gago gomme ke go rapelele.”
 Ka re, “Nna ga ke babje.”

A re, “Eupša go na le se sengwe se se fošagetšego.” A re, 167 

“Ngwanešu Branham, o tla šuhla bodiredi bja gago. Ga go le 
yo tee yo a yago go dirišana. Ga go makatše bareri ba ka se 
dirišane le wena; ke ka tsela ye o ahlolago bona basadi.”

 A re, “Bona batho ba go bitša moporofeta.”
 Ka re, “Ga se nke ke re ke be kele yena.”

A re, “Eupša ba nagana gore o yena.” A re, “Ke dumela selo 168 

se se swanago.” A re, “O be o bileditšwe go rapelela balwetši.” 
A re, “Rapelela balwetši, gomme o tlogele bona basadi ba 
nnoši. O gabotša maikutlo a bona.”
 Ka re, “Bjang?”

A re, “Ka go bolela ka bona gore ba apere meriri ya go 169 

kotwa le dilo.”
 Ka re, “Seo ke phošo.”

Beibele e rile, “Mosadi yo—yo a ripago moriri wa gagwe, 170 

magatšagwe o na le tokelo ya go mo tloša ka tlhalo.” Tlwa 
therešo. “O hlompholla hlogo ya gagwe.” Seo ke se se 
boletšwego ke Beibele. Bjale ga ke tsebe ge e ba o rata seo goba 
aowa, eupša seo ke se Beibele e se boletšego, ka go Ba pele 
Bakurenthe.

[Lefelo la go se be le selo godimo ga theipi.—Mor.]^letlalo–171 

swine go fihla ge letlalo le le ka ntle. Gomme ka gona ba—ba 
tla go dikologa, ba re, “Ka baka la eng, Morena Branham, woo 
ke wona feela mohuta wa diaparo ba o rekišago.”

Ba sa na le diphahlo le metšhene ya go roka. Ga go na le 172 

boitshwareletšo. Basadi ba Amish le Dunkard ba sa di apara. 
Nnete. [Phuthego e phapha diatla—Mor.]
 Gomme go diregile eng? Ba tšwela ntle kua gomme ba 
tšwela pele.

Mosadi o rile, “Go lokile, Morena Branham, ga ke 173 

apare dišothi. Ke apare s–^” Ke eng tšona, terapo kgoro–
^[Ngwanešu o re, “Dikgorometša terapo.”—Mor.] Eye. A re, 
“Ke apara tšona.”

Ka re, “Seo se befile go feta.” Ka re, “Beibele e re, ‘Ke 174 

makgapa gore mosadi a apare seaparo se se swanago le sa 
monna.’” Gomme ya mohuta mang ya go lebelelega bohlaswa 
ponagalo ya United States bjale! Le a bona? Seo ke therešo.

A nke ke go botše se sengwe, kgaetšedi. O ka no ba 175 

o hlwekile bjalo ka lili, go mogatšago goba mogwerago wa 
mošimane, eupša ka Letšatši la Kahlolo o ya go arabela go dira 
bootswa. Jesu o rile, “Mang le mang yo a lebelelago mosadi, 
gomme a mo kganyoga, o šetše a dirile bootswa le yena.” Ge 
modiradibe yola a go lebeletše, gomme o swanetše go araba ka 
Letšatši la Kahlolo. O itšweleleditše ka bowena go yena. E a go 
swanela ka bowena. Uh–huh.

Ke ka baka la eng mosadi wa bomodimo a nyaka go 176 

apara ka mokgwa woo? Ka gona o ipolela go ba le Moya wo 
Mokgethwa ka baka la gore o boletše ka maleme gomme wa 

kitimela godimo le fase lebatong? Seo, go le bjalo, ke bone 
bahetene ba dira seo, Mahotenthotse. Moya wo Mokgethwa ke 
tlhweko, bokgethwa, go se tšhilafatšwe. Nnete.

Monna yo o rile, “Ge o^Ba go dumela go ba moporofeta. 177 

Ka baka la eng o sa ba rute go amogela dimpho tše kgolo tša 
semoya, le ka fao ba ka direlago Modimo dilo? Ka baka la eng 
o sa ba rute seo ge o le moporofeta?”

Ka re, “Nka ba ruta bjang algebra ge ba sa kgone le go 178 

ithuta bo ABC ba bona?” Le a tseba gore ABC e ra go reng? Ka 
mehla dumela Kriste. Uh–huh. O ya go se dira bjang seo? Bona, 
o nyaka go ya tsela godimo kua, go na le gore o thome mo.

Modimo o tla aga Kereke ya Gagwe godimo ga motheo 179 

wa Jesu Kriste, gomme seo ke Beibele. Ka ntle ga woo, ka 
moka mobu ke lešabašaba le le subelelago. Modimo ga a fetoge. 
Tlhago ya Gagwe ga e fetoge.

O dirile basadi go fapana le monna, le monna go fapana 180 

le basadi. O ba apešitše go fapana, gomme o ba nyaka ba 
dula ka tsela yeo. Le a bona? Basadi ba nyaka go lebelelega 
bjalo ka monna, gomme monna o nyaka go lebelelega bjalo ka 
basadi. Oo, nna! Phapošo ye bjalo! Ke^Gomme selo sohle, 
se lebelelega bjalo ka ge o ka re se kgomaretše batho, gomme 
o ka se se fetole. Se lebelelega bjalo ka nkokoi ye kgolo, boso 
bjo bogolo; ge o kwišiša se ke bolelago ka sona, ka moyeng. 
Nkokoi e ba swere, gomme ga ba—ga ba kgone go no tloga go 
tšwa go yona; Hollywood ye ntšhi kudu, thelebišene ye ntšhi 
kudu, lefeela le lengwe le lentšhi kudu. Se sengwe le se sengwe 
re na go le sona se sentšwe. Ga go makatše, “Ge mošomo o sa 
kgaoletšwe ka boripana, ka baka la Bakgethiwa, ga go na le 
nama ye e ka phološwago.”

O rile, “Ga se ka ke ke tseba seo peleng.” Go lokile, bjale o 181 

a se tseba, go tloga bjale go ya pele. O a bona? Seo^Bokaone 
ke emiše seo. A re yeng morago. Hlokomela.

Johanne e be e le seka. Gomme elelwa seo, ka tsela ye 182 

Modimo a e dirilego nako ya mathomo, ke ka tsela yeo A tla e 
dirago gape. O tshephišitše go dira. Bjale, Modimo ga se a ke a 
diriša sehlopha sa batho, ka nako ye nngwe, ka seo.

Elelwa, go be go le sehlopha nako ye nngwe yola, yo 183 

mogolo monna a bego a bitšwa Ahaba, o ile a ikhweletša^o 
ile a ikhweletša makgolo a mane a baporofeta ba Baisraele. 
Bjale, bona e be e se baporofeta ba bahetene. Makgolo a mane 
a baporofeta ba Israele. Ka moka ga bona ba be ba na le grata 
tša bona le se sengwe le se sengwe, ba na le sekolo se segolo.

Go be go na le monna wa bomodimo a bitšwa Josefate, yo 184 

e bego e le kgoši ya Juda, gomme a tla fase. Gomme fao ke mo 
modumedi a hlakanago le yo e sego modumedi. Dilo di ile tša 
fošagala.

Gomme a re, “Ramoth–Gilead.” Bjale hlokomela se, ka fao 185 

e ka kgonago go ba therešo. O ile a re, “Ramoth–Gilead ke ya 
rena, tletlolo kua. Tletlolo ka karolong ya naga godimo kua, 
ke ya rena.” Joshua, ge a aroganya dinaga, o file yeo go Israel. 
Gomme Bafilisita, bahetene, ba tlile ka kua gomme ba e tšea go 
tšwa go bona. A re, “Yeo ke ya rena.”

Bjale lebelela gore bjang, motheong, batho ba ka kgona 186 

go ba therešong gomme go le bjalo ba E foša. Selo seo gabotse 
e be e le sa Israel. Eupša ka moka ditshephišo tša Modimo, 
ngwanešu, ke ge feela, le a bona, “Ge ba sepela pele ga 
Morena.”

Bjale lebelelang mo. O rile, “A o ka hlatloga le nna, gomme 187 

o nthuše go tšeela naga yela morago? Go lokile, seo, bona bana 
ba Bafilisita ba tlatša dimpa tša bona kua, ka korong yeo e lego 
ya Israel.” Seo ke therešo go ya ka Mangwalo. A re, “Nthuše go 
hlatlogela kua gomme re ba hwetše.”

A re, “Go lokile, nna^” Fao o ile a dira phošo ye kgolo. 188 

“Tšaka dikoloi ke tša gago, banna ba ka ba bjalo ka ba gago. 
Ke tla ya le wena.”

Gomme ka gona Josefate a thoma go nagana, le a tseba. “A 189 

re, a re ka se botšiše Morena ka se pele re eya?”

“Oo, gabotse.” Ahaba a re, “ka nnete. Uh–huh. Ntshwarele. 190 

Ke—ke be ke swanetše go ba ke naganne ka seo.”

 “A ga go moporofeta lefelongtsoko?”

“Oo, therešo. Ke na le—ke na le—siminare sa bona tlase mo, 191 

ba bakaone bao o ka go go ba bona. Ka moka ba apara diaparo 
tše kaonekaone. Ke baithuti ba go pholetšhwa–ba godimodimo. 
Ke ba rutile, go fihla mothalong. Re tla ya re ba tšee.”

Ka fao ba ile ba ya tlase kua. Gomme ka moka ba tla 192 

mmogo. Ba be ba se na le boikaketši. Ba ile ba rapela gomme 
ba rapela gomme ba rapela, go fihla ge ba bona pono.

Ka gona ba tla godimo. Gomme yo mongwe wa bona o be a 193 

itiretše dinaka tše pedi tše kgolo ka tshipi. A re, “Ka se o ya go 
pitleletša Bafilisita, goba ba—ba Baasiria, go tokologa go tšwa 
ka nageng.” A re, “GO RIALO MORENA. Eya godimo, Morena 
o na le wena.” Yo mongwe le yo mongwe wa bona, nako yeo, 
sammaletee, ba wela ka moyeng. Baporofeta ba Israel ba re, 
“Eya godimo, Morena o na le wena.” Le re, a se ke Mangwalo? 
“Modimo o be a file bohwa go batho, gomme lenaba le na le 
bjona. Le na le tokelo ya go ya le bo hwetše.”

 Bjale, Pentecost, ke nyaka le hwetša thuto mo.

Eupša, Josefate, ka ge e le monna wa bomodimo, o ile a re, 194 

“Go na le se sengwe se sennyane sa go fošagala.” A re, “A ga o 
na le yo mongwe gape?”

“Yo mongwe gape, ka morago ga ba makgolo a mane 195 

baporofeta ba go hlahliwa gabotse ba eme mo?” Ba bantšhi 
go lekana le ba lebatong la fase mo. “Ba eme ka sammaletee, 
ba re, ‘GO RIALO MORENA.’ E buše morago, gomme ba re, 
‘Joshua o file rena naga. Ke ya rena. Eya o e tšee!’”

Eupša Josefate o ile a kgopela yo mongwe o tee. A re, “A 196 

ga go na le yo mongwe gape o tee re ka kgonago go botšiša 
Morena ka yena?”

A re, “Oo, go na yo motee gape, eupša,” a re, “ke mo 197 

hloile.” Uh–huh, uh–huh. A re, “Ke Mika, morwa wa Imla.” A 
re, “Ke mo hloile. Yena ka mehla o bolela dilo tše mpe ka nna.”
 A re, “Le seke la lesa kgoši a bolela bjalo. Eyang go mo 
tšea.”

Gomme ba ile ba roma dimamathana gona kua. Gomme 198 

ba bangwe ba bona ba ile ba re, “Bjale, Mika, ke nyaka go go 
botša se sengwe. Bjale, ba go ntšhitše mogofeng, rakile go tšwa 
kopanelong e sego kgale go fetile, ka baka la gore ka mehla o 
bolela dilo tše mpe ka batho. Bjale ge o nyaka go hwetša karata 
ya gago ya kopanelo morago, o bolele dilo tše diswanago tše ba 
di dirago, gomme, oo, ba tla no go tšeela thwi ka fase ga letsogo 
la bona.”

Eupša o ile a direga go ba gore ka nnete o be a le 199 

moporofeta. O ile a re, “Bjalo ka ge Morena Modimo a phela, 
ke tla bolela feela se Modimo a se beago ka molomong wa 
ka.” Oo! Modimo a šegofatše monna. A re, “Emang go fihla 
bošegong bjo, gomme ke tla bona se Morena a mpotšago 
sona.”

Mosong wo o latelago a re, “Eyang pele godimo, eupša ke 200 

bone Israel e šwalalane bjalo ka dinku tše di se nago modiši.” 
Ka gona o ile a tšea pono ya gagwe gomme a e bapetša le seo 
Eliya a ilego a se bolela, seo se ilego sa diregela Ahaba. O be A 
ka šegofatša bjang seo se bego se rogakilwe? Go sa kgathalege 
gore ga kae^

Ke rena setšhaba sa bomodimo. Kereke ya Pentecost, 201 

Baptist, le Methodist, le go ya pele, ke kereke tša Bokriste, 
eupša o ka kgona bjang go šegofatša se Modimo a se 
rogakilego? Ga ke tshwenyege, o re, “Ke—ke tšoena 
se. Ke dirile se.” Seo ga se na le setee go dira ka sona. 
Lebelelang seo le se dirilego. Lebelelang Pentecost, ka fao 
ba hlephišitšego dithapo. Lebelelang seo le bego le le sona, 
gomme le lebelele se le lego sona bjale. Ga go makatše, mahlo 
le, mahlo a foufetše.

Ka gona o, Ahaba, o^Moprista yo o mo iteile ka 202 

molomong. Gomme a re, “Mmeeng.” gomme Ahab a re, 
“mmeeng morago kua ka toronkong ya ka gare. Ge ke bowa 
morago ka khutšo, ke tla šomana le monna yo.”

Yena a re, “Ge o ka tsoge wa bowa morago, Modimo ga se a 203 

bolela le nna.” Uh–huh? Le a bona? Fao go be go le moporofeta, 
fao go be go le seka; fao go be go le lentšu la Gagwe. Gomme, 
go feila go le obamela, go ile gwa tliša kahlolo.

Moya wo Mokgethwa ke moporofeta wa rena lehono. Feila 204 

go kwa Lentšu la Gagwe? O tsebja ka Lengwalong, gore O tla 
bolela dilo tše. Jesu Kriste, sebopego sa Moya wo Mokgethwa!

Modimo o šomane le monna yo motee yo. Yo, Modimo ga se 205 

a ke a šomana le sehlopha; e be e le monna yo motee. Eliya o be 
a se sehlopha. Johanne o be a se sehlopha. Ba be ba se sehlopha 
sa kereke ya leina, e sego le o tee wa bona. Eupša ka moka go 
bona ba ile ba sola seo. Seo ke therešo. Johanne o rile, “Le 
seka la gopola gore re na le Abraham ke tatago rena. Modimo o 
kgona go tsošetša Abraham bana maswikeng a.”

Gomme seka sa nako ya mafelelo se tla ba le Lentšu la 206 

nako ya mafelelo. Gomme seka sa nako ya mafelelo se tla ba 
go ya ka seo se boletšwego pele ka Beibeleng. Gomme Lentšu 
la nako ya mafelelo, leo le latelago seka sa nako ya mafelelo, 
le tla bapetšwa tlwa ka Lengwalong, e tla ba Lengwalo leo le 
tshephišitšwego.

Bjale re badile ka go Luka 17 gore seka sa nako ya 207 

mafelelo se tla ba eng, se tla ba bjalo ka ge go bile ka Sodoma, 
tshephišo. Gomme re na le Sodoma ka tlhagong, ke ka baka la 
eng re sa dumele seka ka semoyeng mo? Ge le ka kgona go bona 
Mangwalo, gape, Luka 17 ke seka, gomme Maleaki 4 ke Lentšu. 
Seka se be se le bjalo ka Modimo a bonagatšwe nameng, a 
tseba diphiri tša pelo; gomme Lentšu la Maleaki le be le retolla 
batho go tloga dithutotumelong tša bona, go boela morago go 
Tumelo ya botate. Seo ke seka.

Le a tseba gore ke eng? Ke a tswalela bjale. Dika ka mehla 208 

di a amogelwa, therešo; eupša, lentšu, oo, aowa. Lentšu leo le 
latelago seka, ga ba nyake selo go dira ka leo. Eye.

Seka sa Jesu, bjalo ka Mesia, go fodiša balwetši, ba ile ba 209 

amogela seo. Eupša letšatši le lengwe O ile a re, “Nna le Tate 
re Batee.”

Oo, nna, lentšu leo le ile la se amogelwe. Ba ile ba re, 210 

“Wena o Itira Modimo, yo a lekanago le Modimo.”

 O ile a re, “Ke nna Morwa wa Modimo.”

“Oo, nna, Modimo a ka kgona bjang go ba le Morwa? Le a 211 

bona, a go be kgole go Modimo go ba le Morwa!”

Eupša, le a bona, ba be ba dumela se—se seka, balwetši ba 212 

be ba kgona go fola, gomme, oo, go be go makatša, go be go no 
ba bothakga. Eupša ge go etla go lentšu, ba be ba sa nyake go 
dumela lentšu. Ba dirile eng? Ba Mmeile ka ntle.

Gomme a o a tseba eng? Beibele e a re botša, ka go Kutollo 213 

ya 3 tema, go Lebaka le la Kereke ya Laodikia, gore O tla dirwa 
selo se se swanago. O be a le ka ntle ga kereke. Ke Lentšu le 
le dirilwego go bonagala. O be a le Lentšu le le dirilwego go 
bonagala. O sa le Lentšu le le dirilwego go bonagala.

Ge le ka kgona go dumela seka sa Sodoma, sa Luka, ge le 214 

ka kgona go dumela seo, gona ke ka baka la eng le sa amogele 
Lentšu la Maleaki 4? Bona, ka baka le eng le sa, lena? Le ka 
kgona go hlatselwa. E nnoši tsela le ka kgonago go dirwa 
ke^Seka se ka kgona go netefatšwa, eupša o swanetše go 
amogela Lentšu.

Moshe o be a romilwe go ya tlase, ka tlhagong, gomme 215 

a hwetše seka sa semoya gomme a biletše batho morago go 
tshephišo ya botate.

Maleaki 4 ke go bušetša batho “Morago go Tumelo ya 216 

botate.” Oo, boang, O difofu le bašwallanywa, ga gabo lena!

Ke tswalela, ke tla bolela se, nakong ye ya mafelelo. 217 

Moporofeta o rile, “E tla ba Seetša nakong ya mantšibuana.” 
Lebelela, o rile, “Go tla ba letšatši leo le ka se bitšwego 
mosegare goba bošego.” Bjale theeletša. Ke a tswalela. “Go 
tla ba le letšatši^”A nke se se nwelele botebong, gomme a 
nke Modimo a se bee ka pelong ye nngwe le ye nngwe ka 
mo setšhabeng se, bošegong bjo, ka mo auditoriamong ye. 
Moporofeta o rile, “Go tla ba le letšatši leo le ka se kgoneng go 
bitšwa mosegare goba bošego, go ka se bonale gabotse, letšatši 
la kgudi le pula. Eupša,” o rile, “nakong ya mantšibua, go tla 
ba le Seetša.”

Bjale, elelwang, letšatši ka mehla le hlaba ka Bohlabela 218 

gomme le ya bodikela. Tlhabologo e latetše letšatši. Le tseba 
seo. Gomme, hlokomelang, la go swana letšatši leo le hlabago 
ka Bohlabela ke letšatši le le swanago le le pshirimago ka 
Bodikela. Bjale, tlhabologo e sepetše tlwa le letšatši, go fihla 
bjale Bohlabela le Bodikela di kopane. Re ka Lebopong la 
Bodikela; Bohlabela le Bodikela.

Gomme, elelwang, Ebangedi e sepetše tsela ye e swanago. E 219 

tsogetše godimo ka Bohlabela, go tla ga Jesu Kriste, M–o–r–w–a, 
e sego l–e–t–š–a–t–š–i. M–o–r–w–a, Morwa wa Modimo, o tsogile 
ka Bohlabela, go batho ba Bohlabela.

Gomme bjale go be go le letšatši leo batho ba bego ba 220 

tšoena kekere, ba dira dikereke tša maina, e no ba seetša sa go 
lekanela go bona, “Go lokile, re tla ba le kereke. Re tla aga se. 
Re tla aga sekolo. Re tla aga sepetlele. Re tla ruta. Re tla ba le 
siminare.” Ba be ba na le seetša sa go lekanela go dira seo.

Eupša, elelwang, Beibele e rile, moporofeta wa Morena, 221 

ka Beibeleng, e lego GO RIALO MORENA, “Letšatši le le 

swanago leo le phadimilego ka Bohlabela, le tla phadima gape 
ka Bodikela, ka nako ya mantšibua. Go tla ba Seetša ka nako 
ya mantšibua.”

Ke eng se A tlago go se dira? Seo se dira tlwa seo A se 222 

boletšego go Luka 17 tema. “Ka nako ya mafelelo, ge Morwa 
wa motho a utollwa ka tsela ye e swanago ye A bego a le ka 
yona ka Bohlabela, Morwa yo a swanago a phadima, Maatla 
a a swanago, Moya wo Mokgethwa woo swanago, Selo se se 
swanago se dira selo se se swanago. Go tla ba Seetša ka nako 
ya mantšibua.”

Letšatši le le swanago le le sepetšego; yo a swanago 223 

M–o–r–w–a o sepetše; o tla fase go kgabola Bohlabela, go tšwa go 
Paul; a tshelela ka Germany, go Martin Luther; a tshelela gape, ka 
kgogedi ya Gagwe ye e latelago, gomme a tloga go tloga fao go ya 
England, go John Wesley; a taboga go putla Lewatle la Atlantic, 
go ya United States, go Pentecost; gomme bjale Pentecost e 
ipheleleditše ka boyona ka ntle, gomme bjale re Lebopong.

Ye nngwe le ye nngwe ya tšona, e ithereletše leina, go no 224 

swana le ka mo ba dirilego, ba dirile mokgatlo woo Modimo a 
o rogakilego. Pentecost, le ka moka, ba dirile seo.

Eupša O ile a re, “Go tla ba Seetša nakong ya mantšibua. 225 

Go tla ba le seka sa hlaba ka nako ya mantšibua.” Le seke la 
Se foša, bagwera. Le seke la Se foša. Bjale, yena Morwa yo 
a swanago o tla fa Seetša se se swanago. Lona le–tša–tši le le 
swanago le fa se se swanago seetša sa le–tša–tši. Yo a swanago 
M–o–r–w–a o fa se se swanago Seetša sa M–o–r–w–a.

Bjale, ye ga se polelo yaka. Yo mongwe le yo mongwe mo, o 226 

a tseba Beibele e bolela seo, emišang diatla tša lena. [Phuthego 
e re, “Amene.”—Mor.] Seo ke therešo tlwa.

Bjale, le ka kgona, go tšwa go lena. Dumelang gore Morwa 227 

wa Modimo, Jesu Kriste, o bile, ga se a hwa. O a phela. O ka 
boikokobetšong, o kokobetše. Ka mehla o be a dula ka mokgwa 
woo. Tsela ya go ya godimo ke fase. Ikokobetše ka bowena, 
tlogang go tšwa go dikelello tša lena tša bosetatšhe, gomme le 
dumele Morena Jesu. Bonang seka, ka gona le dumele Lentšu. 
Boelang, O bašwallanywa, ga gabo lena!
 A re inamišeng dihlogo tša rena.

“Gomme ge ba sa dumele Lentšu la seka sa pele, ka 228 

seatleng, bjalo ka ge go bile bjalo ka Moše, gona dira seka sa 
bobedi. Ka gona, ge ba sa dumele seka se, gona tšea meetse 
(meetse a emela bophelo) a o a lego ka go lewatlekgolo goba 
lewatle, a tšhele godimo ga lefase, a tla ba madi.”

Tate wa Magodimong, ka nnete ke llata bjale, eupša O 229 

tshephišitše gore go tla ba Seetša ka mantšibua. A nke Lentšu 
la Ebangedi ya rena le nwelele botebong ka dipelong tša batho, 
ge ba gopodišiša ka Lona gomme ba ithuta lona ka Lentšu.

Šegofatša setšhaba se, Morena. Šegofatša batho ba. Ba 230 

bone ba dutše fa, ba swerwe ke tlala, ba go diila bana ba be ba 
ragelwa ka gohle gomme ba gatelelwa ka gohle, le se, re tseba 
gore Sathane o dirile seo feela go no ba foufatša go tšwa go 
selo ge Se fihla fao. A nke ba, bošegong bjo, ka sammaletee, 
ba dumele Jesu Kriste, ba dumele tshephišo ya Gagwe, gore O 
tsogile go tšwa bahung.

Wena o rile, “Ka nako yeo ye ba sa naganego, ka gona 231 

Morwa wa motho o tla tla.”
Thwi ge kereke e na le ya yona, e bitša tšhelete ye ntšhi, 232 

e aga dimilione tša ditolara ka meago. Ba tla ba kaone kudu, 
Tate, ke a dumela, morago le go ema khutlong, ba letša tha—tha 
thamporini, ka kefa ka diatleng tša bona, moropa wa kgale 
khutlong bjalo ka Salvation Army, go feta ka mo go ka bago 
ka gona go dula ka mebušareng ye megolo ye bošegong bjo, 
ba leka go ipapetša le lefase, “Ba na le sebopego sa borapedi, 
gomme ba gana Maatla a bjona.”

Faa, Morena, bošegong bjo, gatee gape, Morena; bjalo ka 233 

Samson a ile a goelela, “Gatee gape, Morena, gatee gape.” Anke 
go tsebje gore Wena ke wena Kriste, Morwa wa Modimo; wa go 
swana maabane, lehono le ka go sa felego. Gomme itsebatše 
ka Bowena ka magareng ga rena, gore ba ke ba bone seka, 
mohlomongwe ba tla dumela Lentšu. Ka go se, ke kgopela ka 
go la Jesu Kriste Leina. Amene.

Re ya go bitša mothalo wa thapelo, thwi ka pela. Ke bone 234 

ka nnete ke nako thwi bjale re bego re šwalalana. Eupša a re 
beng le mothalo wa thapelo, feela mothalo wo monnyane wa 
thapelo, gomme re tla thoma bosasa.

O neela ntle dikarata tša thapelo lehono. Ka fao, re neela 235 

ntle dikarata letšatši le lengwe le le lengwe, gore yo mongwe 
le yo mongwe a kgone go hwetša sebaka ba ba tlago, nako ya 
go se tsebje. Go tsena ka mothalong wa thapelo, seo ga se go 
fodiša. Yo mongwe le yo mongwe o a tseba, ka kopanong ye 
nngwe le ye nngwe, go na le ba bantšhi ba ba fodišitšwego ka 
ntle kua go feta ba ba fodišitšwego godimo mo, le a bona, ka 
mehla. Moya wo Mokgethwa e no ba motlalagohle. O no leka 
feela go hwetša badumedi, seo ke moka, A ka kgona go fihla.

Neela dikarata tša thapelo P, go swana le Paulo. A re, re 236 

be re le kae^Go lokile, bitša go tloga go tee. Tee, pedi, tharo, 
nne, tlhano, tshela, šupa, seswai, senyane, lesome, a ka moka 
ba emele godimo ka mo, ge le ka rata. Dikarata tša bona tša 
thapelo P, go swana le Paulo, tee go fihla ka lesome, emelang 
godimo ka mo ka lehlakoring le, ge le ka kgona go ema. Ge le sa 
kgone, gona re tla hwetša yo mongwe go le thuša. Lesome; tee, 
pedi, tharo, nne, tlhano, tshela, šupa, seswai^Tšohle di lokile, 
pedi gape. Seswai, senyane, lesome, tšohle di lokile. Lesome 
go fihla ka lesometlhano, lesome go fihla ka lesometlhano, 

ke tlhano gape. Lesometlhano go fihla masomepedi, emelang 
godimo gore ke kgone go bona ge e ba le emelela godimo; P, 
lesometlhano go fihla go masomepedi. Masomepedi go fihla 
ka masomepeditlhano. A re boneng bjale, kae kapa kae mo o 
lego. Bjale a nke ka moka batheeletši ba be le tlhomphokgolo 
ka nnete, metsotso e se mekae feela. Yeo e tla ba karata ya 
thapelo P, tee go fihla ka masomepeditlhano. A ga se yona? 
Masomepeditlhano, tee go fihla ka masomepeditlhano.

Bjale yo mongwe le yo mongwe gape a be le tlhomphokgolo. 237 

Efa Modimo tlhompho yeo ye ntšhi, efa Molaetša. O e kolota 
Modimo, go bogela motsotso gomme wa gopola.

Bjale ke nagana gore ba hwetša batho gore ba lokele. 238 

Bao ba sego^Ge ba na le karata ya thapelo, ga se ba ba 
mothalong ka moka, ba tla hwetša seo; ba tla mpotša 
metsotsong e se mekae, gomme ba tla^ka gona re tla bona ge 
e ba mohlomongwe yo mongwe ke sefowa goba yo mongwe yo 
a sa kgonego.

Ga ke tsebe gore di kae, bagwera, tšona dikarata tša 239 

thapelo. Mošimane o tla tlase mo^[Ngwanešu Branham 
o botšiša yo mongwe godimo ga sefala, “Ke mang yo a di 
neelago ntle? A o dirile, goba Billy? Billy?”—Mor.] Ge a etla 
tlase, gomme a hlakanya tšona dikarata, pele ga lena batho, 
ka gona o tla go fa karata ya thapelo, o tla tla thwi fase, a 
le botša ka moka gore le dule fase, a le fa karata ya thapelo. 
Le a bona? Ga ke tsebe gore di kae. Ke be ke leka go hwetša 
ngwana yo godimo mo, le a bona. Gomme, tše dingwe, ga—ga 
ke tsebe ka tšona, ga—ga ke na le tsela ya go tseba seo. Ke a 
thanka Modimo o nno e beela tsela ye A e nyakago e beelwa ka 
mokgwa woo.

Bjale, bjale ka moka ga lena, ba le se nago karata ya 240 

thapelo. Emišetša godimo seatla sa gago, e re, “Ga ke na le 
karata ya thapelo, eupša ke a babje.” Emiša seatla sa gago 
kae kapa kae ka moagong. Ga ke tshwenyege gore o mo kae, 
emišetša godimo se gago^Go lokile, ga go na le batho ba 
bantšhi kudu gona, bjale. Go lokile, go ya ka seo, go ka se tšee 
botelele kudu go rapelela mothalo wa thapelo bjale bosasa. Go 
na le e be e ka ba masomepedi ka mo, ntle le ba ba emego mo, 
bao ba babjago.

Seo ke se sebotse. Ke thabela go le bona le e amogela ka 241 

mokgwa woo. Le bile le tumelo go feta ka fao ke bego ke 
nagana gore le be le dira, mohlomongwe. Le a bona? Le a 
bona? Ge o amogetše phodišo ya gago, o lahlile karata ya 
gago, Modimo a go šegofatše. Yeo ka nnete ke tumelo ya 
mmakgonthe. Ga go yo a beilego diatla godimo ga gago; wena 
o beile diatla godimo ga Kriste.

Bjale lena mo bošegong bjo, bao le sa yego go ba 242 

mothalong wa thapelo, le dumela setori se. Bjalo ka 

mosadi yo a ilego a kgwatha morumo wa seaparo sa 
Gagwe, gomme A retologa go dikologa gomme a lemoga 
gore o Mo kgwathile, ke ba ba kae ba ba elelwago setori? 
Nnete, le a dira.

Bjale a le a dumela gore, O, Beibele e rile go Baheberu 243 

4, gore, “Ke Moprista yo Mogolo, thwi bjale, yo a kgonago 
go kgwathwa ke dikwi tša mahloko a rena”? [Phuthego e re, 
“Amene.”—Mor.] Go lokile, ge e le Yo a swanago maabane, 
lehono, le ka go sa felego, a A ka se dire ka mokgwa wo o 
swanago? [“Amene.”] A ga se A e dira, bošego ka morago 
ga bošego, mo? [“Amene.”] Ke ba bakae ba ba bego ba le ka 
dikopanong tše dingwe gomme ba Mmona a e dira? E nong go 
ema. [“Amene.”] Nnete. Le a bona? Go dikologa lefase! O a 
tseba, O tseba tšohle ka lena.

Bjale bonang se ke lekago go se dira. Ke ba bakae ba ba 244 

kwišišago seo ke nyakago le se dira? Le a bona? Ke nyaka 
lena, ntle le yo mongwe yo a beago diatla tše di itšego godimo 
ga lena, ke nyaka lena, bjalo ka sengwalwa sa mmannete go 
Modimo, le re, “Jesu Kriste, ke a Go dumela. Bjale ke Go 
amogela bjalo ka mofodiši waka. Bjale ke Go amogela bjalo ka 
Mophološi waka. Ke e dumela ka pelo ya ka kamoka, mošomo 
wa yona o dirilwe.” Ka gona swarelela tshephišo yeo, swarelela 
boipolelo bja gago gomme sepelela pele ka bjona. Bogela gore 
go direga eng. Le a bona? Bogela gore go direga eng. Le a 
bona? Bjale seo ke se ke lekago go le dira gore le se dire, tsela 
ya nnete yeo re swanetšego go dumela.

Na o re eng? [Yo mongwe o re, “Nne le lesomesenyane.”—Mor.] 245 

Nomoro ye nne, karata ya thapelo ya nomoro ya nne le nomoro 
ya lesomesenyane, di timetše. Karata ya thapelo ya nne. Lebelela 
go yo mongwe; lebelela dikarata tša moagišani wa gago. Karata 
ya thapelo nomoro ya nne le nomoro ya lesomesenyane. Tšohle 
di lokile, nakwana feela, emang. Bona, ge ke sa mmitše, gone ke 
kwa go tlengwa gape ka seo, le a bona. O reng? O reng? [“Nne.”] 
O na le nne? Go reng ka senya–^ Aowa lesomesenyane le bjale. 
O reng? [“Le nne.”] Karata ya thapelo ya nomoro ya nne ga se 
ya be ya ba ka gare le bjale, goba lesomesenyane. Ge yo mongwe 
a na le tšona dikarata, ge o ka tla mothalading. Goba, lebelela, 
bona, e ka no ba^a yo mongwe^A ngwana yo monnyane 
yola o na le karata? Kgonthiša, ga se yona^Ga se nomoro. A 
yo mohumagadi mo o na le karata, ka mo setulong sa mabili? 
Kgonthiša nomoro ya gagwe. A yeo—a yeo ke nomoro ya gagwe? 
Mohumagadi ka koloyaneng, huh? Ba e hweditše. Di, di gona ka 
moka bjale. Go lokile. Tšohle di gabotse. Bjale—bjale, lena batho 
ba le nago le karata ya thapelo, di swareng. Re ya go direla, ka 
mogau wa Modimo.

Bjale, bagwera, bjo e le bošego bja mafelelo, bjo re tla 246 

bago nabjo, gosasa ke Sontaga ka morago ga sekgalela, a re 

ikhomotšeng ka borena. Bjale e nnong go tšea go se dumele mo 
gongwe le mo gongwe o nago nabjo le o fe—o fe mogopolo wo o 
sa hlamatsegego, gomme o o ale fase godimo ga lebato, gomme 
o bee leoto la gago godimo ga wona, mo o bego o le. E re, 
“Morena Jesu, ke ya go Go dumela.” Ke ba bakae ba tla dirago 
seo? [Phuthego e re, “Amene.”—Mor.] Ke a le leboga. Modimo a 
le šegofatše.

Bjale le seke yo mongwe a tloga. Dulang le re tu, gomme le 247 

dumele. Šetšang se ka tseleng ye, gomme lebelelang.
Boitsebišo bja Modimo ka mehla e bile go tseba, go kgona 248 

go bonela pele seo se bego se le, le go bolela seo se bego sele, 
ka fao se lego, goba go tla ba eng, Re tseba seo. Ke ka fao 
baporofeta ba bego ba tsebja. Ke ka fao Jesu a bego a tsebja 
bjalo ka Mesia. Gomme Yena yo a swanago Mesia lehono bjalo 
ka ge A be a le nakong yeo, feela ka ntle le mmele wa sebele mo 
lefaseng. O rometše morago Moya wa Gagwe go šomiša mmele 
wa gago, mmele waka. Bjale, o ka no ba o ka se kgone go dira 
se. Re a tseba, ka Lengwalong, go na le yo motee ka lelokong. 
Eupša, bona, eupša go le bjalo o ka kgona go o dumela, gomme 
o na le dilo tše dingwe o ka kgonago go di dira, yo mongwe le 
yo mongwe.

Go ka reng ge monwana wa ka o ka tšea sephetho, ka baka 249 

la gore ga se leihlo laka, ga e sa ya go ba monwana waka gape? 
Go ka reng ge letsogo le laka le ka re, “Ga ke sa ya go emela 
godimo gape, ka baka la gore ge ke se leihlo, goba tsebe, ga ke 
ye go ba letsogo”? Ka baka la eng, le tla golafatša mmele waka.
 O be seo Modimo a go beago go ba sona.

Ke gantšhi bjang ke duma Oral Roberts, Billy Graham, 250 

Tommy Osborn!
Ba bangwe monna yoo ba sepelela ka kua gomme ba re, 251 

“Letago go Modimo! E dumele!” Tumelo ya kgoto. Ba sepela 
go tloga, ba sepela go tšwa ka fao ba sa le ba baswa ka fao ba 
ka kgonago.

Billy Graham o ema ka molaetša, gomme a bolela 252 

le batho metsotso e se mekae, a re, “Dira sephetho sa lena; 
etlang aletareng.” E nong go ema fao, le seke la dira go šutha 
mogongwe.
 O rile, “Ka fao ke ka baka la eng o dira seo, Billy?”

A re, “Molaetša waka o tšwetše ntle. O tšwa go Modimo.” 253 

Seo ke therešo.
O kerekeng yela ya Sodoma, feela thwi seo se bego se 254 

swanetše go ba. Leina la gagwe le felela ka h–a–m go tšwa go 
Abraham, maletere a tshela; Abraham e be e le a šupa. Le a 
bona motseta wa kereke yela, tlase kua ka Babelona? Ka nnete. 
Ga go na le monna ka mo nageng yo a swerego molaetša woo 
wa tshokologo, bjalo ka Billy Graham. O ema fale. A sepela go 

tloga fale, gomme a ya go ja segoba sa lešapo la T gomme a ya 
mpeteng, a nwa maswi a go tlošwa makhura. Seo ka moka se 
lokile.

Gomme ge o swanetše go ema gomme o lwantšhe 255 

matimone! Nako ye nngwe mo Long Beach, Ngwanešu Jack le 
nna^Tatago ke ge a ema fao.

Gomme fao go be go eme Mna. Fuller, Charles Fuller, 256 

ngwanešu yo mokaone, a eme fao a rera. Ekaba tše pedi goba 
tše tharo dikete tša batho ka fao ka morago ga sekgalela fao. 
Re be re dutše re theeditše ka kopanong ya gagwe. Ke be 
ke hirile auditoriamo, ka morago ga gagwe. O ile a ema fao 
gomme a fa polelo ye botse. Gomme a re, “Yo mongwe mo yo a 
nyakilego go amogela Kriste?” Ba babedi goba ba bararo batho 
ba tla fase go neela bana ba bona. Mosadi yo motee o ile a re o 
be a nyaka go e amogela. A tla godimo gomme a neela thapelo 
ye nnyane, yo motee wa matikone, a ya morago gomme a dula 
fase. Ba šišinya diatla, ba retologela go dikologa gomme ba 
tšwela ntle. Fao go be go sa gagwe sa go hlalefa, sehlopha sa go 
apara–botse sa batho, ba sepela go tšwa ka fao.

Fa go tla ba ka ka gare dipaki tša otlologa, ditulo tša 257 

mabili, difofu, digole, ema, dikgobadi. Ge tumelo ya gago e 
lebane le se sengwe sa go swana le seo!

Bjale mo, ke tleleimile Kriste go ba eng? Gomme bjale ba 258 

ba sa dumelego ba dutše go dikologa, ba nyaka go hwetša 
phošo, bona, ba no leka go hwetša phošo e tee.

Elelwang, mo e sego go telele go fetile ka Toronto, re be re 259 

eme fao re rera, re rapelela balwetši. Ke be ke tšwelapele ke 
ekwa moya wa go se loke; o be o dutše ka thoko ya la mpati 
laka. Ke ile ka tšwelapele ke o hlokometše. Go be go le monna 
a dutše fao, sehlopha se be se mo hirile gore a tle fao a tle a 
nkaroše kgopolo. O be a eya go dikologa dikampa tša masole 
gomme a dira masole a eme ka diatla gomme ba gobola bjalo 
ka dimpša, le dilo; kgopolokarošo. Ke ile ka kwa moya wo 
mobe woo. Ke be ke sa tsebe fao o bego o etšwa gona. Ke 
tšwela pele ke hlokometše. Ka bona morithi woo wo moso. Ke 
ile ka letela metsotso e se mekae feela. Ka re, “Wena ngwana 
wa Sathane, ke ka lebaka la eng diabolo a foufaditše mogopolo 
wa gago go se sengwe sa go swana le seo? Ka baka la gore o 
tlile go tšeela Modimo, go hlohla Moya wo Modimo, ba tla go 
rwala go tšwa ka mo.” A repha ditho thwi fao ka setulong sa 
gagwe gomme o sa rephile ditho. Le a bona?

Ga re bapale kereke. Ke ba bakae ba ba kilego ba ba ka 260 

dikopanong gomme ba bona dilo tše di swanago di direga, 
le tseba dilo tše di tšeago sebaka? Therešo. Seo ke gabotse. 
Elelwang, ebang—ebang le tlhomphokgolo.
 Bjale šo mo, ke a nagana, motho wa pele. A seo se gabotse?

Bjale, bona, ke rerile, ke le boditše tlwa seo se swanetšego 261 

go direga mo letšatšing le. Bjale seo ke seka, ge se direga. 
Seo ke se seka e bego e le sona, ka gona dumela Lentšu leo le 
latelago seka. Le a bona?

Bjale a šo mosadi. Tlwa, go lena batli ba baswa, yeo ke 262 

Mokgethwa Johanne 4, fao Morena wa rena Jesu a kopanego le 
mosadi sedibeng. Ba be ba se ba ke ba kopana pele, bophelong, 
gomme O ile a botša mosadi seo bothata bja gagwe bo bego bo 
le sona. Gomme mosadi o ile a lemoga gore e be e le Mesia. A 
le tseba setori? A še gape, monna le mosadi ba a kopana. Bjale 
ga se mosadi, gomme nna ga se nna Monna yoo, eupša e sa le 
Modimo yo a swanago. Le a bona? Bjale, Yesu o rile, “Mediro 
ye ke e dirago le tla e dira le lena,” Mokgethwa Johanne 14:12.

Bjale, mohumagadi, ga ke go tsebe, ga ke na le kakanyo ya 263 

se o se emetšego fao. E ka no ba bothatha bja ka gae. E ka no 
ba bja e mongwe gape. Mohlomongwe o babja. Mohlomongwe 
ke^Mohlomongwe o eme fao, o nno bea se sengwe godimo. 
Ge e ba ke, ke no hwetša gore go direga eng. O a bona? 
Mohlomongwe o ekiša se sengwe. Seo e ka bago sona, ga 
ke^O ka no ba o le modumedi wa mmakgonthe. Seo ga ke se 
tsebe, eupša Modimo o a se tseba. Eupša o tla tseba ge e ba O 
go boditše therešo goba aowa, a o ka seke? Ge e ba ke therešo, 
o tla e tseba.

Bjale, bona, seo ke se tumelo ya gago e fihlilego go sona. 264 

A o ka rata bjang go tla mo? Ge yo mongwe a dumela gore ke 
phošo, etla mo gomme o tšee molwetši yo, etla mo gomme o ba 
tšee ka moka ga bona. Gomme ge o sa se dire, gona o seke wa 
nkahlola. O a bona?

Bjale lebelela mo, kgaetšedi, motsotso feela. Bjale ga ke na 265 

le kakanyo, ya selo ka wena. O no ba mosadi a eme fao.
Bjale ge Morena Jesu Kriste, Morwa wa Modimo, Yo ke mo 266 

hlatsetšego ka Beibele, gore o tshephišitše gore O tla bowa ka 
matšatšing a mafelela gomme a ikutolla ka Boyena ka botlalo 
bja Moya wa Gagwe.

Go no swana le Kereke ge e etla godimo; go swana le ge e 267 

etla go tšwa mothong, tsela ka moka go tšwa maotong, go tla 
godimo go dirope, go ya hlogong, gomme hlogo ke hlogo ya 
mmele. Gomme Mmele o tlile godimo, go tloga ka Kereke ya 
mathomo, go tla thwi godimo, ka go se, ka go tsošološo, e tlile 
godimo go fihla bjale. E tlile go kgabola tokafatšo, tlhwekišo, 
kolobetšo ya Moya wo Mokgethwa. Bjale ke Hlogo (Kriste) o 
tla go Mmele, Mmele wa Kriste. Ke Yena Yo a tsebago. Seatla 
saka ga se tsebe go dira, eupša feela ka hlogo yaka. Eupša ke 
Yena o Tee Yo a tsebago, ke ka lebaka leo A lego Lentšu.

Ga se nna Lentšu. Ke nna monna. Eupša, o a bona, O 268 

šomiša mmele wo. Ka baka la gore, O hwile gore a hlatswe 

mmele wo, gore A tle a o šomiše, gomme a fe mpho. Go no 
swana le go goga go tšwa keereng, ka gona Moya wo 
Mokgethwa o tšea taolo.

Ka gona, ge A ka hlatholla goba a go botša se o se dirilego, 269 

seo o se tletšego mo, goba se sengwe ka wena, o tla se dumela. 
Gomme le batheeletši ba tla dumela go swana? [Phuthego e re, 
“Amene.”—Mor.] A nke Morena Modimo a e neele.

Bjale ke tšeela moya wo mongwe le wo mongwe, ka mo, ka 270 

fase ga taolo ya ka, ka baka la letago la Modimo. Bjale dulang 
le iketle. Le seke la šutha go dikologa.

Lebelela mo, nakwana feela. “Lebelela godimo gaka,” bjalo 271 

ka ge Petro le Johanne, ba boletše, ge ba be ba feta keiting. Ka 
mantšu a mangwe, e no elahloko seo ke se bolelago. Le a bona?
 Jesu o ile a botšiša mosadi dipotšio di se kae. “Ntlišetše 
seno.”

Bona, ke be ke rera, selo se se swanago. Tate o nthometše 272 

godimo fa mo—mo Baton Rouge. Ke mo.
Tate o rile O be a na le nyako ya go ya go feta Samaria. O 273 

ile a dula fao. Mosadi e bile wa pele o tee yo a go tla godimo go 
Yena. O dirile sela setee seka go mosadi yola, gomme ka moka 
toropokgolo ya sokologa. A phapano ye^

Le a nagana, ge A ka dira selo se seswanago, bošegong bjo, 274 

a le nagana gore ka moka Baton Rouge e tla sokologa? Ke ka 
moka seo, a ga le? Ka nnete ke a dira. Eupša re mo matšatšing 
a mafelelo, ge bobe bo le bobe go feta ka mo bo ilego bja tsebja.

Bjale maemo a gago. O mo go tla go rapelelwa. Therešo 275 

tlwa. Gomme o bolawa ke seemo sa mogolo. Ge seo e le therešo, 
emišetša seatla sa gago godimo. E sego seo feela, eupša go na le 
yo mongwe yo o mo rapelelago. Ke ngwana, gomme ngwana 
yoo o na le seemo sa mogolo. Gomme ke seemo sa mogolo wa 
ngwana, go na le sekutu ka mogolong. A o dumela gore Modimo 
o tla mo fodiša, le yena? Sakatuku seo se lego ka seatleng sa 
gago, seo o se emišeditšego godimo go Modimo, bjalo ka hlatse. 
O seke wa se kamaka bjale. Eya gomme o a le sakatuku godimo 
ga ngwana. O seke wa kamaka, ka pelo ya gago ka moka. 
Modimo o tla le fodiša bobedi bja lena gomme a le dira gore le 
loke. [Kgaetšedi o re, “Tumišang Yena! Halleluya.”—Mor.] A o 
ka kgona go dira seo? [“Jesu! Tebogo go Wena, Jesu!”] Ka gona 
wena tloga, gomme Morena a be le wena. [“Letago go Modimo! 
Halleluya!”]
 A o dira bjang? Re basetsebane, le rena.

A le a dumela? [Phuthego e re, “Amene.”—Mor.] Seo ke 276 

seka. Bjale Lentšu, ke, “Boelang go Lentšu!”
A ga o tsebe; O a dira. Ge A ka mpotša se sengwe ka wena, 277 

gona a o tla dumela gore Lentšu lela le ke le boletšego le tla 

bonagatšwa? Seo ke—seo ke ponagatšo ya Lona. Le a bona? Ke 
rile O e dirile; seo ke go porofeta. Gomme ge seporofeto se etla 
go phethagala, gona O rile, “Le se kweng.”

O na le seemo sa megalatšhika se sešoro seo se go tlaišago, 278 

letšhogo. Gomme o na le sekutu, gomme sekutu se godimo ga 
leoto la gago. Seo ke therešo, a ga se yona? [Kgaetšedi o re, 
“Eye.”—Mor.] Bjale a o a dumela? [“Eye, mohlomphegi.”] Gone 
eya ka tsela ya gago, gomme o dumele. Gomme, bjale ka ge o 
dumetše, ka fao a go be bjalo go wena.

A o dira bjang? Ga ke go tsebe, eupša Modimo o a go tseba. 279 

A o dumela gore Modimo a ka mpotša mathata a gago? Lebelela 
godimo gaka. O na le mathata. Eupša o ema fa o emetše yo 
mongwe gape, gomme ke yo mongwe yo a godišitšwego le 
wena. Ke kgaetšedi. Seo ke therešo. Bjale a o a dumela gore 
Modimo a ka kgona go mpotša gore phošo ke eng ka kgaetšedi 
wola wa gago? A o ka e amogela? O na le bothata bja pelo. Seo 
ke therešo. A o a dumela gore o ya go fodišwa bjale? Gona, go 
ya ka tumelo ya gago, a go be go wena.

Etla, mohumagadi. A o dira bjang? Ge Modimo a ka kgona 280 

go mpotša bothata bja gago gore ke eng, goba se o se dirilego, 
goba se sengwe, a seo se ka go dira gore o dumele? Le a tseba 
gore ke^Ga—ga—ga ke go tsebe. Seo e tla ba mekgwa ya 
Gagwe go itsebiša ka Boyena ka go nna go ya ka Lentšu leo 
A le tshephišitšego. [Kgaetšedi o re, “Ke kgauswi le go e 
dumela.”—Mor.] A o dumela seo? [“Eye. Amene.”]

Le wena o yo mongwe, o na le mathata bjalo ka ge mosadi 281 

wa mengwaga ya gago a ka ba nao, eupša kgopolo kgolo ya 
gago e ka yo mongwe gape. Tumo ya gago go Modimo; o nyaka 
Modimo ga o inyakele, eupša o nyakela yo mongwe gape, yena 
ke monna. Ke monna wa gago. Gomme o na le bothata bja 
pelo. A o dumela gore O tla^Modimo o tla Mo fodiša? Sepele, 
o e dumele. Gomme, bjalo ka ge o dumetše, ka fao go tla ba ka 
go wena.

Bjale, bonang, thero ka moka, iri yela ye ke bego ke rera. 282 

E, eng kapa eng e bego, e le yona ba bararo goba ba bane 
batho ba fetile fa, bjale ga ke kgone le go ema mo. Le a bona? 
Bona, ka moka lešaba le le no lebelelega bjalo ka maswi, go 
dikologa mo. Le a bona? Jesu o rile, “Maatla a tlogile go tšwa 
go Nna.” Gomme ge mosadi yo motee, a kgwathile seaparo sa 
Gagwe, a ntšhitše maatla go tšwa go Yena, gomme Yena e le 
Morwa wa Modimo; go tla ba bjang ka nna, modiredibe yo a 
phološitšwego ka mogau wa Gagwe?

O rile, “Dilo tše Ke di dirago le tla di dira le lena. Tše 283 

di fetago tše le tla di dira.” Ke a tseba King James e re, ye 
“megologolo.” Eupša ge o ka tšea phetolelo ya setlogo, e rile, 
“Tše di fetago tše le tla di dira.” Ga go yo a ka dirago tše 

kgolokgolo. O tsošitše bahu, gomme O ile a emiša tlhago, 
gomme a dira se sengwe le se sengwe. Eupša O rile, “Tše di 
fetago tše le tla di dira ka baka la gore ke ya go Tate.”

“Lefase le ka se Mpone; eupša lena le tla Mpona, ka gore 284 

Nna^” Lebelela, “Nna,” Nna—Nna ke lešalamong. “Nna 
ke tla ba le lena, le ka go lena.” Ka gona, ga se monna. Ke 
Kriste.

Ke bolela seo, ka mokgwa wo mongwe se ntšhišintše 285 

ka bonna gannyane, ka mokgwa wo mongwe ka ikhwetša 
ka bonna morago. O tloga lefelong go fihla ka morago ga 
lebakanyana^Ga se ge o sa le godimo kua, goba fase mo; 
ke magareng. Ke ba bakae ba kwišišago seo? Ke a tseba le—le 
nagana gore le a kwišiša. Ke a dira, le nna.

A le be le tseba gore direti le baporofeta ka mehla ke 286 

balwetši ba megalatšhika? Ke ba bakae ba tsebago seo?

Ke ba bakae ba ba badilego William Cowper, sereti 287 

se segolo sa Leisimane? Le a tseba, o ngwadile, “Go na le 
mothopo o tladitšwe ka Madi, a ntšhitšwe go tšwa ditšhikeng 
tša Emmanuel.” Ka morago ga go ngwala koša yeo, a le kwele 
gore go ile gwa direga eng go yena? Ke be ke eme kgauswi le 
lebitla la gagwo go sego telele go fetile. O ile a leka go ipolaya, 
gomme o ile a nwelela ka nokeng.

Ke ba bakae ba kilego ba kwa ka Stephen Foster, yo a 288 

filego Amerika dikoša tša setšhaba tše kaonekaone? O be a na 
le yona ka hlogong eupša e sego ka pelong. Nako le nako ge 
tlotšo e be e mo itia, o be a ngwala koša. Ka gona ge tlotšo e 
mo tlogela, o be a sa tsebe gore a ka dira eng ka yena mong, 
gomme o be a lahlegile. O—o—o be a le botagweng. Gomme 
mafelelong ge a thomile go tla go tšwela ka ntle ga tlotšo yeo, 
o ile a bitša mohlanka, gomme a tšea legare gomme a ipolaya. 
Seo ke therešo.

Lebelela Eliya, moporofeta. O ile a ya kua gomme a bitša 289 

mollo go tšwa legodimong; a bitša pula go tšwa legodimo ka 
letšatši la mathomo; gomme a tswalela magodimo gomme a 
dira ka moka tšeo. Ka gona ge tlotšo e mo tlogetše, o ile a ya 
ntle ka lešokeng gomme a nyaka go hwa. Gomme Modimo o 
ile a mo hwetša, matšatši a masomenne ka morago, a ikgogetše 
morago ka leweng. A seo ke therešo?

Lebelela Jona, moprofeta. Ka morago ga go fa molaetša, 290 

o ile a ya godimo gomme a dula fase godimo ga thaba, gomme 
a kgopela Modimo gore a mo dumelele a hwe. Uh–huh. 
“Dumelela mohlanka wa gago a arogane ka khutšo.”

Batho ga ba e kwišiše. Aowa, aowa, o ka seke. Le nna nka 291 

se kgone go e hlatholla, goba ga go yo mongwe monna. O ka se 
kgone go hlatholla Modimo. Modimo ga a tsebje ka dinyakišišo 

tša saentshe. Modimo o tsebja ka tumelo. Re a Mo dumela. A 
o ka hlatholla bjang? A e ka ba bjang tumelo, gape? Re tseba 
Modimo ka tumelo.

Kereke e ka se ke ya be ya tseba lešoko le go lapa, le go 292 

tlaišega le go lekwa, tšeo di lekago go E tlišetša, Molaetša. O a 
dira. Moputso waka ga o tšwe go batho.

Lebelela fa, mohumagadi. Eye, ka pela. Mosadi yola o 293 

apešitšwe ke morithi go iša lehung. Modimo ga a tle go mosadi 
thwi bjale, ke kgona go bona^A ga le bone seswiswi sela 
se lekeletšego go mo dikologa? O tla hwa, ka nnete bjalo ka 
lefase. Fa e sego telele go fetile, ba tšere senepe sa se sengwe sa 
go swana le seo, gomme ke na le sona ka gae. O na le morithi 
wo moso o lekeletše kgauswi le yena. O apešitšwe ke morithi 
go iša lehung.

Mohumagadi yo monnyane o bile le ophareišene. Gomme 294 

ka mo ophereišeng ye, ba ophareitile kankere. Gomme bjale 
o na le mathata, mehuta ka moka ya—ya, go lokile, e no ba 
ditšhorofalo. Se tee selo, o fokotše kudu, ga o kgone go ema. 
Se sengwe selo, ke gore go tšwa sebuduleng go feta maladu. 
Bjale, feela gore o no bona gore ga ke no bolela se sengwe. O 
a bona? Seo ke therešo. Eupša, mohumagadi, ngaka e lekile. 
Ke mo fa moputso ka seo. Eupša, o be a le sehlare, eupša 
Modimo ke phodišo. O ya go hwa ka mokgwa woo. O dirile ka 
moka tše a kgonneng go di dira. A o a dumela? [Kgaetšedi o re, 
“Eye.”_Mor.] Etla mo, motsotso feela.

Ka thomo yeo e filwego nna ke Ramaatlakamoka Modimo, 295 

e hlatsetšwego go nna ke Morongwa, yo a lego gona bjale ka 
sebopego sa Pilara ya Mollo, ke ahlola letimone le le le tšeago 
bophelo bja mosadi. Ka Leina la Jesu Kriste. Amene.
 Sepela, dumela bjale. Ka tšohle tšeo di lego ka go wena, 
dumela.

O na le bothata bjo bo bolayago batho ba bantšhi kudu go 296 

feta se sengwe le se sengwe gape, bothata bja pelo. Ba tleleima 
gore ke mmolai wa maemo a pele wa bolwetši, eupša ga se 
yena, mohlomphegi. Sebe ke bolwetši bja tumelo bja maemo a 
pele. A o a dumela gore O kgona go fodiša pelo yeo gomme a go 
dira o loke? [Ngwanešu o re, “Ke a tseba A ka kgona.”—Mor.] 
Ka gona sepele, e dumela. Modimo a go šegofatše.

A o a dumela gore Modimo a ka kgona go fodiša mokokotlo 297 

wa gago gomme a go dira o loke? A o e dumela ka pelo ya 
gago ka moka? Sepela, e dumele, kgaetšedi. Hlokomela se se 
diregago go wena, o tla hwetša bokaone.

Bolwetši bja manokollo le bothata bja pelo. Eupša o 298 

a dumela Modimo a ka kgona go go dira o loke? [Kgaetšedi 
o re, “Ke a dira.”—Mor.] Ka pelo ya gago ka moka? [“Eye, 
mohlomphegi.”] A o tla e amogela? [“Eye, mohlomphegi.”] 

Go ya ka fao o dumetšego, ke ka tsela yeo e tlago go ba go 
wena. Bjale sepela, e dumele ka pelo ya gago ka moka, gomme 
Modimo o tla go dira o loke.

Le wena o na le bothata bja mokokotlo. A o a dumela gore 299 

Jesu Kriste a ka kgona go go dira o loke? [Kgaetšedi o re, “Eye, 
mohlomphegi.”—Mor.] Sepela bjale, e dumele ka pelo ya gago 
ka moka. Nka se kgone go go fodiša, bona.

Proseteiti, letšhogo, gomme gape o na le bolwetši bja 300 

manokollo. A o a dumela gore Modimo a ka kgona go go dira o 
loke, a go fodiša? A o a e amogela? Sepela, gomme o e dumele, 
ka gona.

E go swarelela o tsogile dinako tše ntšhi, o kgohlola. Eupša 301 

Modimo o fodiša asema. A o dumela seo? [Ngwanešu o re, “Eye, 
mohlomphegi.”—Mor.] A o a dumela gore O go dira o loke 
bjale? [“Eye, mohlomphegi.”] Modimo a go šegofatše. Ke go 
leboga, ka tumelo ya gago.

Go ka reng ge ke se ka bolela le lentšu go wena, ka no bea 302 

diatla tšaka godimo ga gago, a o ka dumela? [Ngwanešu o re, 
“Eye.”—Mor.] Etla mo. Ke bea diatla tšaka godimo ga gago, ka 
Leina la Jesu Kriste, gomme a nke bolwetši bja manokollo bo 
go tlogele. Bo a tloga.

Etla. Etla, kgaetšedi. A o a dumela? [Kgaetšedi o re, “Eye, 303 

mohlomphegi. Ke ile ka fodišwa ke Morena pele.”—Mor.] Go 
lokile, seo se makatša kudu. [“Halleluya.”] Ka gona sepela 
o je dilalelo gona, gomme teng ya gago e tla ba gabotse. 
[“Halleluya! Halleluya! Halleluya!”]

Bothata bjo bogolo bja mokokotlo, bo go tshwentše nako 304 

ye telele. Sepela, o dumela gore o^Sepela, o dumela gore 
o ya go ba gabotse, gomme Modimo o tla go direla yona. 
[Ngwanešu o re, “Modimo o dirile. Amene.”—Mor.] Amene. Ke 
yona. [“Tumišang Morena.”] Morena a go šegofatše, ngwanešu. 
Amene.

Bolwetši bja swikiri ga se selo, go Modimo go fodiša. O 305 

kgona go a dira a loke. A o dumela seo? [Kgaetšedi o re, “Ke a 
dira.”—Mor.] Tšohle di gabotse. E amogele, gomme sepela o Mo 
dumele ka pelo ya gago ka moka.

Le wena o na le yona ka mading a gago. A o a dumela gore 306 

Modimo o tla go dira o loke? Sepela, e dumele ka pelo ya gago 
ka moka, gomme o dirwe go loka.

A o a dumela gore O go fodišitše nako yela e go itia? O 307 

dirile.

Bothata bja sehumagadi. Bothata bja pelo. A o a e dumela? 308 

[Kgaetšedi o re, “Ke a e dumela.”—Mor.] Sepela, o—o fodišwe 
ka Leina la Jesu.

A o a dumela gore Modimo o tla dira mokokotlo wa gago 309 

o loke, dipshio tša gago di tla^O šegofale! E no ya thwi 
godimo.
 Ga ke fodiše. Ga ke kgone go fodiša. Ga se nna mofodiši.

A o ile wa nagana eng ge A boletše ka mokokotlo wa gagwe, 310 

a o a dumela gore wa gago o lokile, le wona? Tšohle di gabotse, 
e no sepela, o e dumela, gona^E no sepela o e dumele, ka pelo 
ya gago ka moka.

Wa gago le wena, a o a dumela gore Modimo o go dira o 311 

loke? Sepela, o e dumele, ka pelo ya gago ka moka. Modimo o 
tla e neela ge o^O swanetše o e dumele, go le bjalo.

A o a dumela gore Modimo o tla go dira o loke, le wena? 312 

[Kgaetšedi o re, “Tumišang Morena! Ka nnete ke a dira.”—
Mor.] Tšohle di gabotse. Modimo a go šegofatše. E no šutha 
thwi go bapela gomme o dumele ka pelo ya gago ka moka.

Etla, mohlomphegi. Serothi se sešweu se rothela fase. 313 

Tlhahlofo ya seo e laetša bolwetši bja swikiri. [Ngwanešu o re, 
“Bolwetši bja swikiri.”—Mor.] A o a dumela gore O tla go dira 
o loke? A re ye Khalibari tšhelong ya madi bjale. Ka tumelo, 
ka Leina la Jesu Kriste, a nke e fodišwe. Amene. Modimo a go 
šegofatše, ngwanešu. Dumela ka pelo ya gago ka moka. A o a 
dumela? [“Tlwa therešo.”]

Go reng ka ba bangwe ba lena ka go batheeletši bjale? A 314 

le dumela ka dipelo tša lena ka moka, gore Jesu Kriste, o a 
swana maabane, lehono, le ka go sa felego? A le dumela seo? 
[Phuthego e re, “Amene.”—Mor.]

Go reng ka kua ka tikologong 315 ye? Mosadi yo monnyane 
a dutšego, a lebeletše thwi go nna, o bolawa ke bothata bja 
sehumagadi, a o a dumela gore Modimo o tla go dira o loke? Yo 
a aperego jase ye bolou. Tšohle di gabotse. Dumela bjale, Jesu 
o go dira o loke. E no ba bonolo bjoo.

Mohumagadi yo a dutšego thwi ka morago ga gago, moriri 316 

wo moswana. O rile, “Tebogo go Wena, Morena.” Se sengwe 
se mo teile. O be a sa tsebe gore E be e le eng. Bothata bja 
sebudula bo go tlogetše, a dutšego thwi fao, thwi ka morago 
ga mohumagadi yo a sa tšwa go fodišwa bjale. Ge o dumela ka 
pelo ya gago fao, mohumagadi. A o a dira? Tšohle di gabotse, 
emišetša seatla sa gago godimo ge o nyaka go e amogela. 
Modimo o go dira o loke.
 Go reng ka yo fase mo, yo mongwe ka mo?

Morago kua ka batheeletšing, bjale ka tlhompho kgolo ka 317 

nnete. Le seke la šutha. Bona, malwetši a tla tloga go o tee go 
ya go yo mongwe.

Go reng ka wena, mohlomphegi? Monna yo wa motšofadi 318 

a dutšego mo ka setuleng se? A o a dumela? A o dumela gore 

Modimo a ka kgona go go fodiša? Bolwetši bja manokollo, 
gomme o na le bolwetši bja megolo. A o dumela gore Modimo o 
tla dira seo se loke? O a dira? Tšohle di gabotse, o ka kgona go 
hwetša se o se kgopelago. “Ge o ka kgona go dumela!”

O nagana eng, mohumagadi, yo a dutšego kgauswi le yena? 319 

A o a dumela, le wena? A o a dumela? A o a dumela gore 
Modimo a ka kgona go mpotša gore bothata bja gago ke eng? 
O kgole kgole go tloga go nna. E no Mo dumela bjale. A o a 
dumela gore ke go boditše Therešo? Gona kgatelelo ya godimo 
ya madi ya gago e tla ya fase. A o a e dumele?

O emišeditše seatla sa gago godimo, le wena. O be o leka 320 

go mo hlohleletša. A o a dumela Modimo a ka kgona go mpotša 
gore ke eng^O bile yo botho go mo thuša, bjale Modimo o 
tla ba yo botho go go thuša. O na le bothata bja semoya bjo bo 
bego bo go tshwenya. Ge seo e le therešo, šišinya seatla sa gago 
ka mokgwo wo. Bo ya go rarologa bjale. O a bo otlolla.

Ke ba bakae ba ba dumelago? Ke ba bakae ba lena ba tla 321 

amog^bao e sego Bakriste, ba nago le—le boikwelo gore Jesu 
Kriste o gona mo, ba ba nyakago go emelela bjale, ba re, “Jesu, 
ke nyaka go itsebiša ka bonna bjalo ka modiradibe, a O ka 
ntshwarela dibe tša ka?” Emelela ka maoto a gago. Modimo a 
go šegofatše, mohlomphegi. Modimo a go šegofatše. Modimo a 
go šegofatše. Modimo a go šegofatše. Modimo a go šegofatše. 
Modimo a go šegofatše. Seo ke^Modimo a go šegofatše, wena, 
wena, wena. Yo, O a go bona. O bea leina la gago fase ge o dira 
seo.

Ka kua mo go ya bophagamong, emelelang, le re, “Morena 322 

Jesu, ke nyaka go, ke nyaka go tsebja. Ke nyaka mogau wa 
soulo ya ka.” Modimo a go šegofatše, mohlomphegi. “Ke nyaka 
mogau, Morena Jesu.”

A ga o bone, mogwera, gore ke Yena mo? Modimo a go 323 

šegofatše, monna yo moswa. Modimo a go šegofatše. Modimo 
a go šegofatše, mosadi yo moswa. Ke selo se segologolo se o 
kilego wa se dira. Bjale yo mongwe gape yo a sego a be a se 
dira, emelela, o re, “Ke nyaka gore ke tsebje, Morena Jesu. Ke 
a itsebiša ka bonna, bošegong bjo.”

“Yo a tla ipolelago dibe tša gagwe, o tla ba le mogau. Yo a 324 

utago dibe tša gagwe, a ka seke a atlega.”

A o ka dira, ka Bogoneng bja Gagwe? Modimo a go 325 

šegofatše, mohumagadi. Ke nyaka^Modimo a go šegofatše. 
Eye. Modimo a go šegofatše, mohlomphegi. Gomme Morena a 
go šegofatše. Modimo a go šegofatše, mohumagadi. Morena a 
go šegofatše.

Wena o re, “A seo se ra se se itšego?” Magareng ga lehu le 326 

bophelo, seo ke phapano.

A le lemoga Bogona bja Gagwe mo? A o lemoga seo? A o 327 

gonona seo? Bona, o a Se bona, o a Se bona se šoma. Seo ke 
Yena. Seo ke tlwa seo A boletšego gore O tla se dira. A le a se 
dumela? [Phuthego e re, “Amene.”—Mor.]

Yo mongwe gape a re, “Ke nyaka go itsebiša ka bonna 328 

bjale ka modiradibe, Morena. O ntshwarele dibe tšaka bjale.” 
Ge o šetše o emeletše, e no emišetša seatla sa gago godimo. 
Ba bangwe ba lena go rarela maboto, emišetšang^Modimo 
a go šegofatše. Modimo a go šegofatše. Yo mongwe gape a re, 
godimo serokameng go ya morago, e re, “Ke nyaka go itsebiša 
ka bonna, Morena Jesu. Ke kgopela mogau, bošegong bjo, 
ka Bogoneng bjo Bokgethwa bja Gago, o dumela gore, yena 
Modimo a tlago go nkahlola, Bogona bja Gagwe bo mo bjale. 
O a tseba gore o bolela le pelo yaka gomme o mpotša gore ke 
na le phošo. Ke nyaka go ema gomme ke re ke na le phošo. 
Ke bolela phošo yaka. O a nkahlola, ka pelong ya ka.” Ke ka 
lebaka leo ke emišitšego mothalo wa thapelo. Modimo a le 
šegofatše. Modimo a le šegofatše.

Le nagana gore ke e emišeditše eng? Ke e emišitše ka baka 329 

la gore ke tsebile gore se diregile.

Bjale, go na le ba bangwe fa, a le ka se emelele? Emelelang 330 

gomme le re Se sengwe se bolela le pelo ya gago, o na le phošo. 
Modimo a go šegofatše, mohlomphegi. Modimo a go šegofatše. 
Modimo a go šegofatše. “Ke na le phošo. Ntshwarele, Morena. 
Ke a itsebiša ka bonna. Ke a ema, Morena, ka Bogoneng bja 
Gago. Ke a tseba gore O mo. Ke^O swanetše go ba mo. O rile 
se e tla ba se—se selo se O tlago go se dira. Bjale ke tla^ke 
bona seka, gomme ke a tseba se hlathollotšwe go nna gore se 
swanetše go ba seka sa letšatši le. Ke kwa Lentšu le le biletšago 
morago tshokologong. Ke nna yo, Morena. Ke dumela seka. Ke 
kwa Lentšu.”

Lentšu le a bolela bjale! Boang, O bašwallanywa! Boang, O 331 

naledi ya go tlaruma! Boang, O lena bao le bego le ntšheditšwe 
ntle. Boang, bošegong bjo!

A o ka boa? E no emelela gomme o re, “Ke itsebiša ka 332 

bonna bjale ka modiradibe, ke kgopela mogau.” A o ka e 
dira, yo mongwe gape? Modimo a go šegofatše, mohumagadi. 
Modimo a go šegofatše, godimo fao, morwa. Ge ke go phošitše, 
A ka seke. Modimo a go šegofatše, mohumagadi. Seo ke se 
sekaone kudu. Seo ke se sekaone kudu. Yo motee gape? E no go 
tšwelapele^Ke nyaka go swara feela motsotso boteletšana, 
ka baka la gore ke sa kwa morwalo o monnyane mo, bona. 
Yo mongwe gape? Modimo a go šegofatše, mohumagadi. Yeo 
ke tsela ya go se dira. Yeo ke yona. Yo mongwe gape, “Ke 
nyaka go itsebiša ka bonna, go no ikemišetša godimo ka bonna, 
gomme ke re ke na le phošo. Ke kgopela mogau”? A o ka se 

dira? Thwi ka pela pele re e ya kgole, emelela gomme o re, 
“Ke nyaka go itsebiša ka bonna, Morena Jesu.” Modimo a go 
šegofatše, mohumagadi yo moswa.

O a tseba, mohlomongwe pele o fihla gae, eupša nako ye 333 

nngwe goba ye nngwe go tla ba le kgudi ya go tonya e etla ka 
sefahlegong sa gago. Mohlomongwe mosong wo mongwe ngaka 
o tla tla gomme o tla kwa morethetho o etla godimo ga matsogo 
a gago, ga go selo se sengwe se kago go dirwa. Gona o tla kwa 
maphotho a go tonya a lehu a elella ka sefahlegong sa gago. O 
tla elelwa tšeo o di dirilego.

Gopola, ba ka se kgone go go boloka botebong kudu, ba 334 

ka se kgone go dira selo go wena. Modimo o tshephišitše. “Ke 
tla go tsoša gape, ka letšatši la mafelelo.” Lebelela. “Yo a 
kwago Mantšu A ka gomme a dumela go Yo a Nthomilego, o 
na le Bophelo bjo Bosafelego gomme a ka seke a tla Kahlolong, 
eupša o fetile lehung go ya Bophelong.” Yo mongwe phumula 
Seo ge o kgona. Jesu Kriste o boletše Seo. “Yo a dumelago, yo a 
kwišišago Lentšu Laka gomme a dumela go Yo a Nthomilego, o 
na le Bophelo bjo Bosafelego, a ka seke a be a tla Kahlolong, go 
ahlolwa, eupša o fetile lehu go ya Bophelong.” Ka baka la gore, 
o dumetše Morwa motswalwa noši wa Modimo, yo Modimo a 
mo tsošitšego, dikete tše pedi tša mengwaga tša go feta, gomme 
o a phela mo, bošegong bjo, o laetša diponagatšo tša Gagwe tša 
tsogo ya Gagwe.

A go ka ba yo mongwe a emelelago, ka morago ga seo, 335 

yo mongwe a re, “Ke nyaka go Bo amogela. Ke nyaka go Mo 
amogela.” Modimo a go šegofatše. Modimo a go šegofatše. Seo 
ke se sekaone kudu, mohumagadi yo monnyane. Seo ke selo sa 
bohlokwa. Ke nyaka gore le lemoge.

Ke bogetše pitšo ya aletare, mo nako ya go feta, batho ba 336 

etla godimo, ba hlahuna moti wa go hlahunwa, ba kubana yo 
mongwe go yo mongwe lehlakoring.

Eupša a le lemogile tlhokofalo godimo ga difahlego tša 337 

bona batho? Bona basadi ba baswa, le ka morago ga ge ke ba 
sotše ka meriri ya bona ya go kotwa, le go tlola diipotsifatši; ka 
diipotsifatši tšeo godimo, gomme le meriri ya go kotwa, ba eme 
thwi godimo go no swana, “Ke nna modiradibe. E ba le mogau 
go nna, Modimo.” Seo ke Peu yela ye e robetšego ka fao. Seetša 
se tabogetše godimo ga yona, gomme di a se tseba. Modimo a le 
šegofatše.
 A re inamišeng dihlogo tša rena bjale.

Ke nyaka modumedi yo mongwe le yo mongwe mo, yo a 338 

emego kgauswi le motho yola yo a emeletšego, bea seatla sa 
gago ka godimo ga motho yoo, (a o ka?), yo a emeletšego. Ba 
be ba emeletše kgauswi le lena. Ge o le Mokriste, bea seatla sa 
gago ka godimo, ga kgaetšedi, ngwanešu. “Ke na le seatla sa ka 
godimo ga lena bjale. Ke ya go rapela.”

Tate wa Magodimong, go na le bao mo bošegong bjo 339 

ba—ba dumelago Wena. “Tše dingwe dipeu di wetše thoko ga 
tsela,” O bolela gore, “dinonyana di tlile mmogo gomme tša 
e kgobelela godimo. Tše dingwe di wetše godimo ga mobu wa 
lekgwara, meetlwa le ditshehlo. Eupša tše dingwe di ile ka go 
wo mobotse, wa go nona mobu.” Gomme Bogona bja Gago bo 
le mo, bošegong bjo, bo kgodišitše ba bantšhi mo bošegong bjo 
gore O Morwa wa Modimo, gore O a phela go ya go ile. Gomme 
O tshephišitše, ka baka la gore O a phela, re kgona go phela le 
rena.

Morena Jesu, ba emeletše gomme ba eme bjalo ka hlatse 340 

gore ba dumetše Wena. Bjale, Morena, ke a tseba O tla ba 
emela ka Letšatši leo. Efe, Morena. Ke ba neela go Wena, ka 
Leina la Jesu Kriste. A nke ba ye go kereke ye e lokilego gomme 
ba kolobetšwe ka kolobtšo ya Bokriste. A nke ba ikopanye le 
sehlopha sa go loka sa badumedi. A nke ba tlatšwe ka Moya wo 
Mokgethwa. A nke ba be mefaphahlogo ya Ebangedi, mabje a 
bohlokwa ka koroneng ya Gago ka Letšatši leo. Gomme ge nka 
se tsoge ka ba bona gape ka thoko yeno ya Letšatši le legolo 
leo, a nke ke ba bone Letšatši leo go swana le ka ponong, ba re, 
“A ga o nkelelwe? E be e le ka Baton Rouge, bošego bjola, ka 
go emelela godimo.” Efe, Tate. Ke ba Gago, ka Leina la Kriste.

Mo go na le, le robetše pele gaka, lepokisi la disakatuku, 341 

dieta tše nnyane, diputsi, disakatuku, mašela le dithethwana. 
Re a rutwa, ka Beibeleng, gore ba ile ba tšea go tšwa mmeleng 
wa Mokgethwa Paulo, disakatuku le dithethwana, meoya ya 
ditšhila ya tšwela ntle ka go batho. Bjale, Tate, re a tseba 
gore ga se rena Mokgethwa Paulo, eupša O sa le Modimo yo 
a swanago, ka fao ke a rapela gore O tla fa dipoelo tše di 
swanago, ka tlhokofalo ka fao moloko wo o dumelago. Ga se 
ba ke ba dumela Paulo ka gore e be e le Paulo; ba dumetše 
Paulo ka baka la gore O itsebantše le Paulo ka Bowena. Bjale 
ba dumela selo se se swanago bošegong bjo, Morena, gore O 
itsebišitše magareng ga rena, bošegong bjo. Gomme letšatši le 
lengwe, re re yona^

Yo motee mongwadi o be a re botša, gore “Israele e be e le 342 

tseleng ya yona go ya nageng ya tshephišo, gomme Lewatle le 
Lehubedu la ba tseleng ya bona, go ba kgaola go tšwa lefaseng 
la tshephišo.” Mongwadi o rile, gore “Modimo o lebleletše 
fase go putla Pilara ya Mollo, ka mahlo a pefelo, ge E sepela 
ka godimo ga Israele. E ile ya dira bofofu, leswiswi go ba 
ba sa dumelego, gomme seetša go Israele. Gomme ge Lewatle 
leo le Lehubedu le tlile ka tseleng, le ile la tšhoga, gomme la 
phuthegela morago, gomme Israele ya tshelela ka nageng ya 
tshephišo godimo ga lefase la go oma.”

Morena Modimo, lebelela fase bošegong bjo, go kgabola 343 

Madi a Jesu Kriste, Morwa wa Gago. Ge ke bea diatla tšaka 

godimo ga disakatuku tše; ge di bewa godimo ga balwetši, a 
nke Moya wo Mokgethwa, Morena, o lebelele godimo ga motho 
yola, gomme a nke bolwetši bo tloge go tšwa go yena, gomme 
a nke ba tshelele ka nageng yela ya pholo ye botse le maatla. 
Ao, Beibele e rile, “Ka godimo ga dilo ka moka,” tšeo ba di 
kganyogago gore re “atlege pholong.” Efe, Morena. Ke a ba 
roma, ka Leina la Jesu Kriste. Amene.

^nna ke tla latela, 
Mo A ntlhahlelago^(a re nong go e   
 opela)^ke tla latela, 
Ke tla ya le Yena, (bjale Bogona bja Gagwe  
 bo mo, a re nong go Mo direla ka pina,   
boseng), tsela ka moka.

A le ka kgona go e opela ka nnete bjalo?344 

Mo A ntlhahlelago ke tla latela, 
Mo A ntlhahlelago ke tla latela, 
Mo A ntlhahlelago ke tla latela, 
Ke tla ya le Yena, (ge o ka ya, bjale emišetša  
 seatla sa gago godimo), le Yena tsela ka   
 moka.

 A re emeleleng bjale. Emišang diatla tša lena gape.
^Yena go putla serapa,

Yo mongwe le yo mongwe opela ka Moya bjale. Ka nnete 345 

wa go ripa Molaetša. A re Mo direleng ka Bogoneng bja Gagwe. 
O rata go direlwa.

^serapa, 
Ke tla ya le Yena go putla serapa, 
Ke tla ya le Yena, le Yena tsela ka moka.

Bjale a re e hameng. “Nka kgona^” Bjale ge le dira 346 

seo, ke le nyaka gore le šišinye diatla le yo mongwe, e re, 
“Modimo a go šegofatše, moeti. Modimo a go šegfatše, moeti,” 
ka tsela yeo. Re batee yo motee go yo mongwe. Mamethodist, le 
Mabaptist, Mapresbyterian, Mapentecost, ka moka šišinyang 
yo motee go yo mongwe. “Modimo a le šegofatše, moeti.” Seo 
ke se re lego sona: baeti. “^serapa.”

Modimo a go šegofatše, moeti. Modimo a go šegofatše. 347 

[Ngwanešu Branham le phuthego ba tšwelapele go šišinya 
diatla. Lefelo le le se nago selo godimo ga theipi.—Mor.] 
“^serapa.” Bjale a re emišeng diatla tša rena.
 Ke tla ya le Yena, le Yena tsela ka moka.

A re inamišeng dihlogo tša rena, ka boikokobetšo, ka 348 

thapelong. Le seke la lebala, ka mosong, sekolo sa Sontaga.
Ka mokgwa wo o itšego goba wo mongwe, ke no kwa 349 

Bogona bja Modimo ka nnete ka pelong yaka. Ke mo go thata 
gonna go tloga, bošegong bjo, ka mokgwa wo o itšego. Ke a 

kwa Moya wo Mokgethwa o thabile, bošegong bjo. Ka kgonthe 
re tla ba le kopano ye kgolo bosasa, ka go bona batho ba etla 
go Kriste, le a bona. Yo mongwe o maketše gore ka ba ka la 
eng ke se ka dira pitšo ya aletare. Ke leta go fihla ke hlahliwa 
go e dira. Le a bona?

Ke a tshepha yo mongwe le yo mongwe yo a emišitšego 350 

seatla tša bona, goba a eme, ke a tshepha gore o tla ba ka 
kerekeng ye kaone bosasa, tšea lefelo la gago magareng ga 
badumedi.

Ge re sa na le dihlogo tša rena di inamile, re ya go kgopela 351 

modiša fa go tla pele, ge a ka dira go le phatlalatša. Modimo a 
le šegofatše bjale, ka dihlogo tša rena le dipelo di inamile pele 
ga Modimo. `

Molaetša wo ka Ngwanešu William Marrion Branham, mathomong o abilwe 
ka Seisimane ka Mokibelo thapama, Matšhe 21, 1964, ka Denham Springs 
High School ka Denham Springs, Louisiana, U.S.A., o tšerwe go tšwa go 
theipi ya go gatišwa ya makenete gomme o ngwadilwe ntle le go fokotšwa ka 
Seisimane. Ye North Sotho tlhathollo e ngwadilwe gomme ya phatlalatšwa ke  
Voice of God Recordings.

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org

Ditokelo ka moka di bolokilwe. Puku ye e ka ngwalollwa 
godimo ga sengwalolli sa ka gae go šomišwa ke mong goba 
go fiwa ntle, mahala ntle le tefo, bjalo ka sedirišwa go gaša 
Ebangedi ya Jesu Kriste. Puku ye e ka se kgone go rekišwa, 
go tšweletšwa gape ka bopepetla, go romelwa go website, 
go bolokwa go sedirišwa sa go bušetša, go hlathollelwa 
malemeng a mangwe, goba go šomišetšwa go kgopela 
ditšhelete ntle le tumelelo ya go ngwalwa ya Voice Of God 
Recordings®.

Tshedimošo ye e Tseneletšeng goba materiale yo mongwe o 
leng gona, ka kgopelo ikopanye le:

